
NIRE TXANDA

Gai jartzailetzari buruz solasean
Bertsolari Txapelketa Nagusia jokatu zuten duela 10 urte, eta 
parte hartzaileen artean ziren Alaitz Rekondo eta Fernando 
Anbustegi gai jartzaileak. Txapelketan gaiak paratzea «ardura 
handiko lana» dela kontatu zuten biek, baina, «gazitik baino 
gozotik» gehiago zuela: «Zure lanari esker saioa aitzinera joan 
dela ikusteak hitzez azaldu ezin den sentsazio on bat ematen 
du», kontatu zuten. Gaiak sortzeko prozesuari buruz ere min-
tzatu ziren: «Ez dago dekalogo edo urrezko araurik. Batzuetan 
norberaren gaiarekin ere pasatzen da, gaia momentuan ona 
iruditu eta biharamunean jada ez duzula berdin ikusten. Bertze 
batzuetan ezustekoak hartzen dira, norberak aurreikusi ez duen 
zerbait ateratzen da zuk emandako oinarri horretatik».

FRANTXA
ZUBELZU
ERRETIRATUA

Gaxuxa Zelaieta Eulate 
judokak Nafarroako Judo 
Txapelketa irabazi du 
seniorretan 57 kiloz azpiko 
kategorian. Orain, 
Espainiako Txapelketan 
ariko da. Zorionak!

GAXUXA
ZELAIETA
JUDOKA

NABARMENTZEKOAK

GIBELERA BEGIRA

«Ta Malerrekan ze?»

HARITZ BEREAU MUTUBERRIA

Malerrekako gazte asanblada edo MGA lehen, Lapaitza 
asanblada orain (ongi etorri Bertizarana). Dozena bat gazte 
lehen eta bertze dozena bat orain, baina eztabaida berdinak 
anitzetan. Garai zaharrak, garai berriak, baina gazteriaren 
aktibazioa burutan, hamaika buruhauste beti. 

Ingurura begiratu eta; Xulufrinak, Bor-Bor, Talde ekosoziala, 
Zapatilera, Baztango gaztetxea... Ze inbidia (sanoa) ematen 
digun inguruak aipatu izan dugu 11 bileratan. «Ta Malerrekan 
ze?» galdera geure buruari. 
Mugimendua eta gero 
espazioa? Hala espazioak 
ekarriko du mugimendua? 
Eztabaida zaharrak eta 
soluziorik ez, baina inguruneak 
eragina duela dudarik ez. 

Malerrekan arnasguneak 
behar ditugu, bertzelako espazioak behar ditugu. Gaztetxea 
akaso? Eztabaida hortatik abiatuz irekiko dugu datorren 
hilaren 17an Doneztebeko herriko ostatua. Eskualdeko gazte 
sortzaile, euskaltzale, feminista… denon elkargune izan dadin. 

Aspaldi hasitako bideari ekarpena eginen diolakoan... Ongi 
pasa feriak eta bertan ikusiko dugu elkar!

«ARNASGUNEAK 
BEHAR DITUGU, 
BERTZELAKO 
ESPAZIOAK...»

Urriaren 30ean 100 urte 
bete zituen Frantxa Zubelzu 
saratarrak. Urteurrena 
ospatzeko herriko etxeko 
kideen bisita izan zuen eta 
loreak hartu zituen opari. 
Aunitz urtez Frantxa!

Hitz bat edo mila irudi

Bere herrixka suntsitu zuten napalm bonbez ihesi biluzik ageri 
zen Phan Thi Kim Phúc neskaren argazkiak Vietnamgo gerra 
bukatzeko izan zuen eraginari buruzko dokumentala ikusi berri 
dut. Irudi batek mila hitzek baino balio gehiago zuen garaiak 
ziren. Orain, Gazako genozidioari buruzko milaka irudi latz 
ikusi arren ez gara solas bakarra ahoskatzeko gai: Aski!

EZPALA

AITOR AROTZENA ALBIZU

KOLABORAZIOAK

Palestina aitzinerat

Joan den astean nire ikasleek Palestinaren aldeko greba egin 
zuten. Historiako klasean ginela, zergatia galdetu nien eta 
Palestinako gatazka musika elektronikoko jaialdi batean 
hasi zela uste zuten, bertaratutako gazteei gizon armatuek 
tiro egin eta 300 pertsona inguru hil eta batzuk bahitu 
zituztela aipatu zidaten.

Palestinar gatazkaren jatorria XIX. mende bukaeran 
kokatzen da. Theodor Herzl kazetariak Estatu judu bat 
sortzearen ideia plazaratu zuen, 1947. urtean bete zena 
Nazio Batuek Palestina bi estatutan, arabiarra eta judutarra, 
banatzearen alde bozkatu zutenean.

Horrela, Nazio Batuek ez zuten herrialdeko biztanleriaren 
jatorria kontuan hartu, eta lurraldearen % 55 estatu juduari 
eman zioten, nahiz eta biztanleriaren gehiengoa arabiarra 
izan (musulmanak eta kristauak) eta biztanleria judua 
lurraren % 6 izatera ailegatu ez. Bi taldeek uko egin zioten 
proposamenari; juduek populazio arabiarrik gabeko 
lurralde gehiago nahi zutelako eta arabiarrek, berriz, lurra 
desarabiartu nahi zuen komunitate kolonizatzaile batekin 
banatzeko prest ez zeudelako.

Azkenik, 1948. urtean Israelgo Estatua sortzeak 
lurraldearen eraldaketa bortitza eta palestinar 

biztanleriaren erdia baino 
gehiago kanporatzea ekarri 
zuen. Azken horren 
gehiengoa errefuxiatu 
bihurtu zen.

Orduz geroztik, gizarte 
palestinarra hiru taldetan 
banatuta egon da: herrialde 

arabiar mugakideetara edo bertze leku batzuetara 
kanporatuak izan zirenak; sortu berria zen Israelgo Estatuan 
gelditu zirenak (errefuxiatutzat hartzen ez zena); eta 
Palestina historikotik gelditzen zen Zisjordania, Gaza eta 
Jerusalemera joan zirenak.

Emakume zein gizon palestinarrek hamarkadak 
daramatzate okupazio sionistak eragindako bortizkeria 
jasaten; haien etxeetatik indarrez kanporatuak eta 
lekualdatzera behartuak, haien hiri zein herriak suntsituak; 
espetxeratuak, torturatuak, bortxatuak, erailak... izanez.

Azken aste hauetan, Euskal Herrian, Palestinar herriaren 
aldeko hainbat elkartasun adierazpen egin dira; Donostian, 
Baionan, Iruñean, Bilbon manifestazioak, Euskal presoen 
baraualdia, hainbat herritan elkarretaratzeak…

Idatzi honen bidez, Palestinar herriari elkartasuna 
adierazi eta jendartea mobilizazioetan parte hartzera 
animatu nahiko nuke. Gelditu dezagun Gazako sarraskia! 
Palestina aitzinerat!

NAHIA SENPER MAZIZIOR

«PALESTINARREK 
BORTIZKERIA 
JASATEN URTEAK 
DARAMATZATE»

Eutsi

Duela 75 urte hasi ziren zure buruhausteak. Zureak ziren 
seme-alabak, herritar natiboak, alegia, desagerrarazten 
hasi baitziren.

Hasierako urteetan zure lurretan arrotzak sartu eta 
beraiek erabakitzen zituzten lurralde zatiak okupatzen 
hasi ziren, bertakoak erbesteratuz. Herritar natiboei lurrak 
eta ur iturriak kentzean, beren bizitza jasanezina bilakatu 
zuten eta bertze norabait joan bertze erremediorik ez 
zuten izan. Zure lurretan zeuden herriak desagertzen hasi 
ziren inoiz existitu ez bailiran. Baina kanpotarrak ez ziren 
asetzen, boterea zuten, eta ematen zieten, eta pixkanaka-
pixkanaka dena bereganatuz joan ziren.

Nola ez dira ba bertakoak ziren (edo diren, hobeki 
erranda) herritarrak erresistentziarako antolatuko? «Nire 
amaren lurra defendatuko dut», aunitzetan aditu dugu eta 
antolatzea, etsaiari aurre egiteko, zilegi da.

Ez etorri niregana bai okupatzaileek bai okupatutakoek 
bortizkeria maila bera erabiltzen dutela erranez. 
Okupatzaileak eraso egiten du eta okupatutakoek, berriz, 
defenditu.

Palestina, zureak ziren seme-alaben artean 10.000 
pertsona baino gehiago hil dituzte dagoeneko, horietatik % 

40 haurrak. Palestina, 
zureak ziren ospitaleak eta 
errefuxiatu kanpamenduak 
bonbardatu dituzte. 

Aunitzetan lidergoan 
daudenen inguruan gaizki 
erranka ibiltzen gara, baina 
lidergoan dagoena pertsona 

bat bertzerik ez da, bere gibelean dauden eta bere alde 
botoa eman duten pertsona orok erantzukizun maila bera 
du. Arrazakerian erortzeko beldur ez dut erranen Israelgo 
herri osoa dugula hemen erruduna, baina ez pentsa 
gogorik ez duenik pizten. Haien artean ere izanen da 
hilketa horiek ezin direla onartu erranen duenik, baina 
gaur-gaurkoz Israelekin zerikusia duen edozeri boikota 
egitea bertzerik ez dut buruan, lau haizetara oihukatu 
genozidio bat burutzen ari direla.

Guk, herri zapalduok bereziki, ez dugu inoiz atzenduko 
zer gertatzen ari den eta Palestinaren askatasuna noizbait 
iristen bada ospatu eginen dugu. Gora herri askeak, gora 
Palestina!

XABIER MARITORENA ZUBIETA

«ZER GERTATZEN 
ARI DEN EZ DUGU 
INOIZ ATZENDUKO 
HERRI ZAPALDUOK»

Nor da Naroa Zugarramurdi?
Goizuetan bizi den 22 urteko 
neska bat.
Zergatik erizain? 
Txikitatik aiton-amonen zain-
tza bizi izan dut eta beraiei 
bezala besteei lagundu nahi 
niela konturatu nintzen. Erdi 
mailatik hasi eta unibertsita-
tean amaitu dut. Prozesu go-
gorra, baina oso aberasgarria 
izan da. 
Zeintzuk dira zure zaletasunak?
Mendira joatea eta herri-ki-
roletan parte hartzea. Palan 
ere entrenatzen dut. Horretaz 
gain, parranda eta lagunekin 
eta familiarekin egotea.
Behin eta berriz aipatu duzu eta, 
zer ematen dizu kirolak? 
Ariketa fisikoa egin, burua 
deskantsatu eta deskonekta-
tzeko aukera. 

Gustuko duzun kaxko bat? 
Mandoegi eta Mendaur oso 
bereziak iruditzen zaizkit, bis-
ta ikusgarriekin eta oso ingu-
ru politekin.
Eta nolatan herri-kiroletan?
16 urterekin harri-tiran ibil-
tzeko aukera izan nuen eta 
hor ikusi nuen plazan sortzen 
zen giroa oso aberasgarria zela. 
Interesa piztu zitzaidan eta 
trontzan eta txingekin ibili 
izan naiz. Aizkora, harria.. ez 
ditut probatu, baina agian 
egunen batean animatuko 
naiz!
Feriak izanen dituzue azaroan 
Goizuetan...  
Bai eta oso bereziak dira ni-
retzat. Antolakuntzan lagun-
tzen saiatzen naiz eta egunean 
bertan barrutik bizi ditut feriak. 
Denok baserritarrez janzten 

gara, herri bazkaria, postuak, 
aziendak, musikariak... Base-
rritarrei bultzada bat eman 
eta oso egun polita izaten da. 
Festarako aitzakia ere badira 
feriak...
Herri guztia elkartzen gara: 
500 pertsona inguru biltzen 
gara bazkarian. Goizean goi-
zetik hasi eta ordu ttikiak arte 
luzatzen da festa.
Erraz topatzen duzu aitzakia? 
Nahi baino errazago! Goizue-
tarrok aitzakia gutxi behar 
izaten dugu parrandarako eta 

hori herrian dugun giro ona-
ren seinale da.
Zerekin egiten duzu amets? 
Nire ametsa erizain izatea da. 
Horretaz gain, familia eta la-
gunek osasuna izatea, lasai 
bizitzea, bidaiatzea eta Goi-
zuetan bizitzea dira nire ame-
tsak. 
Eta zerk kentzen dizu loa?
Batez ere, azterketek eta bizi-
tzako ezustekoek, baina oroko-
rrean ere oso urduria naiz eta 
buruari buelta gehiegi ematen 
dizkiot. 

NAROA ZUGARRAMURDI ZUBIETA GOIZUETAKO GAZTEA

«Aitzakia gutxi 
behar izaten dugu 
parrandarako»

11 GALDERA LABUR

Atta

SAIOA IRASTORTZA TELLETXEA
ETXEKOEN IZENEAN

Ez dakizu zenbat kostatu zaidan lerro 
hauek idaztea. 365 egun hauetan, azken 
43 urteak pasa zaizkit bihotzetik, eta 
gauza asko sentitu ditut; denak ezin 
adierazi.

Zure ziztua ezin dugu gogotik kendu: 
egunik txarrenetan ere beti ziztuka 
sartzen zinen etxean, bazterrak alaituz, 
laneko aferengatik buruhausteak izan 
arren. Zure soinu banda zen. Horrek 
erakutsi digu arazoak erlatibizatzea 
gauza handia dela eta etxekoen 
babesarekin dena errazagoa dela.

Ikasi dugu autokritika egiten, eta, 
akaso, norberak ere baduela zer aldatu 
inguruan sortutako kaltean. Umilta-
sunetik begiratzen ikasi dugu, eta beti 
esker onez erantzuten. Ikasi dugu gure 
etxea defendatzen, eta gaizki egindakoen 
aurrean barkamena eskatzen. Eredu izan 
zara, eta beti izango zara.

Atta, senar, seme, anaia, osaba, lagun 
bikaina izan zara, ezin ahaztu zuk 
emandako guztia. Zure eta amaren 
eskuetatik helduta, bizitza eraikitzen 
erakutsi diguzue, ongi erakutsi ere! 
Sortzaile izan zarete, eta Unai eta biok 
artelanak; gerora ondorengoak ere ekarri 
ditugu, ezin atatxi hobea izan dutenak. 

Zure besarkadak falta ditut, asko, 
gehiegi; barrutik txetuta dauden min 
guziak lotzeko modukoak ziren. Beti 
oroituko eta sentituko ditut, estu, luze, 
sendo eta babesle.

Jaizkibelgo lurrak eta haizeak hartu 
zaituzte, eta Arrutela gainaldean 
barrena eraman, golf kuttunaren 
gainetik. Aiako Harria zeharkatu, eta 
Larhuneraino, handik hainbeste maite 
zenituen Bortziriak, Malerreka eta 
Baztango lurrak zaintzeko. 

Lur honek zure erro sendoak ditu 
betiko, goxo iltzatuta, zure izatea gure 
bihotzetan betiko gelditu den modu 
berean. Eta gu bizi garen artean, zauden 
tokian zaudela ere, beti sentituko 

zaitugu, ziztuka eta bizipoza barreiatzen 
nonahi. 

Ez adiorik, atta. Besarkada estu bat.

Bankuak eta Nafarroako landa 
ingurunea

GERMAN GORRAIZ 

EFE agentziaren arabera, Espainiako 
Banku Handiak (Santander, BBVA, 
CaixaBank, Sabadell, Bankinter eta 
Unicaja) 12.566 milioi euroko mozkin 
garbia lortu du 2023ko lehen 
seihilekoan (2022ko epe berean baino % 
22 gehiago), maileguen interesen igoera 
neurrigabeari eta sukurtsalak ixteari 
esker.

Horrela, Banku handiak, baliabideak 
optimizatu nahian, milaka langile 
aurrez erretiratzea eta sukurtsal 
kontaezinak ixtea erabaki zuen, eta 
Espainiako Bankuaren arabera, 2021ean 
Bankuak 2008an baino % 58 banku-
bulego gutxiago izango lituzke, eta 
itxitako bulego gehienak landa 
inguruneari dagozkio.

Adibide gisa, Nafarroan, 2008. urteaz 
geroztik, sukurtsalen sarearen % 41 itxi 
zen, eta, ondorioz, 145 udalerritako 
42.000 pertsona inguruk linbo digitala 
batean biziko ziren. Horrela, bezeroen 
 % 6,3 adinekoak eta analfabeto 
digitalak izango lirateke, eta 20 km 
baino gehiago egin beharko lituzkete 
kudeaketak egiteko eta hirugarren 
pertsonengana jotzeko kutxazain 
automatikoak erabiltzeko, bereziki 
Nafarroako Pirinioetako Aezkoa, 
Zaraitzu eta Erronkari haranetan, 
orografia bereziagatik eta neguko 
bideragarritasunaren arrisku 
erantsiagatik.

Ondorioz, Eskudirua Eskuratzeko 
Kalteberatasun Indizearen (IVAE) 
arabera, 36.300 pertsona pasatxo 
(Nafarroako biztanleriaren % 5,5 inguru) 
«egoera ahulean» egongo lirateke 
eskudirua tradizioz eskuratzeari 
dagokionez, eta egoera hori landa 
ingurune osora estrapolatu daiteke.

IRAKURLEAK MINTZO

IRAUN ZESTAU-TELLETXEA
BAZTAN-BIDASOKO BERTSOPAPER
LEHIAKETAN B MAILAN IRABAZLEA

Izokinen bidea
Doinua: Maite gaituzten soro zelaiak

BOTA BERTSOA

Itsasoz gaindi kilometroak 
gure senari segika 
kostalderainoko bide hartan  
hari batetik eutsita,  
bide luzea, nekez betea 
gu bizi ginen erdizka 
itsaso, ibai ta Bidasoa, 
bide hori igerika.  
Guk ugalketa ziur genuen 
bizitza bateko zita  
ni jaio nintzen leku berean 
jaioaz hainbat aldika,  
nik aldiz aunitz ez dut iraunen 
indar guziak utzita. 

Bolanta poluzio ta bestek  
zailtzen digute bizitza 
garai batean hainbeste ginen 
ta orain ia ez gabiltza  
liztor, siluro ta karramarro 
bertakoak jaten dabiltza 
Bidasoan presa hautsi zenetik 
korrokoiak badabiltza 
hona etortzen segi nahi nuke 
hau da izokinon hitza 
gelditu kutsadura guztiak 
hauxe delako baldintza 
ingurunea zaindu dezagun 
ta sortu elkarbizitza.

A. LARRETXEA 
Azaroaren 30erako greba fe-
minista orokorra deitu du mu-
gimendu feministak ELA, LAB, 
Steilas, ESK, EHNE, Etxalde eta 
CGT sindikatuen babesarekin. 
Greba azaroaren 30ean izanen 
bada ere, aitzinetik herriz he-
rri eta eskualdez eskualde lan 
handia egiten ari da mugimen-
du feminista greba antolatze-
ko eta sozializatzeko. Egunean 
berean herriz herriz eginen 
dituzte ekintzak goizean eta 
Baztan-Bidasoko manifestazioa 
arratsaldean eginen dute Eli-
zondon. Leitzaldekoek, arra-
tsaldean Iruñeko manifestazio 
nagusian parte hartuko dute.  
Azaroaren 30erako greba femi-
nista orokorra deitu du mugimen-

du feministak eta sindikatuek 
lehenengoz. Zer da greba femi-
nista orokorra?
Greba lanuztea da, baina, aza-
roaren 30a ez da hori soilik 
izanen. Greba honetan saretzea, 
antolakuntza, politizazioa, in-
terpelazioa eta harremanak 
jarri nahi ditugu erdigunean. 
Beraz, helburua ez da greba 
eguna bera, honen aitzinetik 
eta ondotik eginen dugun lana 
baizik. Greba feminista erra-
dikala da. Sistema kapitalista, 
heteropatriarkal, kolonialista 
eta arrazista salatuko dugu eta 
pribatizazioaren arduradunak 
seinalatu behar ditugu. Oro-
korra izanen da, zaintza esku-
bidearen aldeko borroka jen-
darte osoarena delako; denok 

hartu behar dugu ardura zain-
tzaren egoera aldatzeko. 
Zein dira grebara deitzeko arra-
zoiak?
Zaintza lanak emakumeek egi-
ten ditugunez, gutxietsiak dau-
de eta ikusezinak dira. Alde 
batetik, emakumeek dohainik 
egiten ditugun lanak daude, 
eta bertzetik, zaintza lanak 
soldatapeko lan bihurtzen di-
renean, prekarizatuak daude. 
Enpresari batzuk, sakelak eder-
ki betetzen dituzten bitartean, 
langileek lan baldintza eta 
soldata kaxkarrak dituzte eta 
zainduak izan behar diren per-
tsonak ez daude beti egoera 
duinetan. Zaintza ezin da ne-
goziorako tresna izan! Gainera, 
arraza eta jatorriaren ardatzek 

ere erabat zeharkatzen dute 
zaintzaren gaia. Geroz eta zain-
tza langile gehiago ditugu 
etxeetan; migranteak dira 
gehienak eta bertakoek onar-
tuko ez genituzkeen baldintza 
erabat prekarioetan ari dira.
Zein da zaintzaren egoera?
Egoera sostengaezina da. Zain-
tza beharrezkoa da. Bizitzan 
hainbat momentutan zaintzak 
beharko ditugu guziok, sal-
buespenik gabe. Baina nork 
zainduko gaitu inork ez badu 
zaindu nahi? Zaintza duinak 
jasotzeko eskubidea aldarri-
katzeaz gain, guztiok zaintze-
ko dugun ardura mahai gainean 
jarri nahi dugu. Gainera, ad-
ministrazio publikoek aunitz 
daukate egiteko. Administrazioa 
da zaintza eskubidea berma-
tzeko arduradun nagusia eta 
zaintza sistema publiko indar-
tsu bat behar dugu zainduak 
izan behar direnen bizitzak eta 
zaintzaileen baldintzak duinak 
izan daitezen. Greba prozesuan 
zaintzaren egoera ikusarazi, 
eta zaintza lanei balioa eman 
nahi diegu. Aldi berean, egoe-
ra aldatzeko boterea daukate-
nak interpelatuko ditugu. 
Zer erran nahi du zaintza greba 
izateak? 
Normalean zaintza lanak egi-
ten dituztenek egun horretan 
ez zaintzea da zaintza greba. 
Hala ere, horrela egitea idea-
lena izanen litzatekeen arren, 
ez da hagitz errealista. Zaintza 
ezin da momentu batean ere 
alde batera utzi eta, beraz, ha-
gitz zaila izanen da zaintza lan 
guziak egitetik uztea. Horre-
gatik, garrantzitsua da zaintzen 
beharra agerian jarri eta nork 
eta zein baldintzatan zaintzen 
duen azaleratzea eta ardura 
hori banatu dadin eragitea. 
Nola parte hartuko dute zaintzai-
leek?
Zaintzaile batzuek ezinen dute 
lanuzterik egin. Zahar etxeetan 
adibidez, zerbitzu minimoak 
izugarri handiak izaten dira. 
Etxeetako langileek bertzalde, 
lan erregimen orokorrean ez 
daudenez, izugarrizko zailta-
sunak dituzte greba egiteko. 
Bertze adibide bat orduka la-

Greba sozializatzeko lan handia egiten ari dira. Irudian, Bortzirietako talde feministetako kideak bileran. UTZITAKOA

«Denok hartu behar 
dugu ardura zaintzaren 
egoera aldatzeko»
GREBA FEMINISTA OROKORREKO BAZTAN-BIDASOKO ANTOLAKETA BATZORDEA

Azaroaren 30erako greba feminista orokorra prestatzeko lanean ari dira eskualdeko talde 
feministak. Zaintza grebara deitu dute, zaintzari beharrezko garrantzia eman nahi diotelako

nean aritzen direnak izanen 
dira. Duten soldatarekin doi-doi 
bizi direnei greba egitea eska-
tzen ahal zaie? Hori guzia dela 
eta, arlo bakoitzean zaintza 
greba modu diferentean egi-
karituko da. Zaintza lanak egi-
ten ez dituztenek, gizonak 
adibidez, greba egunean zain-
tzeko ardura hartzea modu bat 
da, normalean zaintzaz ardu-
ratzen direnek greba egin de-
zaten. Greba batzordeetan, 
zaintza lanetan jarraitu behar-
ko dutenen aldarrikapenak 
agerian uzteko moduak bila-
tuko ditugu eta egun horretan 
aldarrikapen horiek karrikara 
aterako ditugu
Aitzinetik 2018an eta 2019an ere 
antolatu ziren greba feministak. 
Zer da diferentea oraingoan?
Aurten zaintzaren gaian jarri 
da fokua, hau da, denon bizitzak 
erdigunean egon behar dute-
la aldarrikatuko dugu. Gaine-
ra, orokorra da, jendarte osoa 
dagoelako grebara deituta. 
Orain arteko greba feministak 
bezala, gai feministen bueltan 
eginen da, baina, aitzinekoetan 
ez bezala, gizonezkoek lan egi-
ten duten eremuetan ere dei-
tuta dago. Industrian aritzen 
diren gizonezkoak zaintza 
eremuan aritzen diren ema-
kumeekiko elkartasuna adie-
raztea da greba honen berri-
kuntzarik handiena. Gainera 
ezin dugu ahantzi, sistema 
ekonomiko osoa dohainik egi-
ten diren zaintza lanetan oi-
narrituta dagoela. 
Nolatan sortu da aurten greba 
deitzeko asmoa?
Prozesu luze baten ondorioa 
da greba. 2020an zaintza sis-
temaren krisia agerian gelditu 
zen pandemiarekin. Horren 
ondotik, mugimendu feminis-
tak zaintzaren gaia erdigunera 
ekarri du, Denon Bizitzak Er-
digunean dinamikaren bitartez. 
Honen harira, hainbat topa-
keta egin dira 2022ko otsailean 
eta 2023ko apirilean. 
Zein daude grebara deituak?
Greba orokorra da, beraz, jen-
darte osoa.
Zer parte hartzen izanen dute 
gizonek?

Parte hartze aktibo bat, herri 
batzarretara deituta daude, eta 
egunean eginen diren mobili-
zazioetara ere bai. Hala ere, 
greba egunean zaintzaileak 
mobilizazioetara ateratzeko, 
hutsune hori gizonek bete de-
zatela eskatzen dugu. 
Euskal Herri mailako greba izanen 
da?
Hego Euskal Herriko greba 
izanen da, Ipar Euskal Herrian 
greba egiteko nahikoa baldin-
tza ez daudela baloratu da, 
baina azaroaren 30a zaintzaren 
gaia lantzeko erabiliko da eta 
hainbat ekintza antolatuko 
dira. Gure eskualdean Xareta-
ren berezitasuna daukagu. 
Zugarramurdi eta Urdazubi 
Nafarroa garaiko herriak dira 
eta Sara eta Ainhoa berriz, La-

purdikoak. Eskualde mailan 
antolatzen ari gara, baina Sa-
rako eta Ainhoako kideak ez 
daude grebara deituak. Gure 
eskualdearen egoera kontuan 
hartuta eginen ditugu mobili-
zazioak eta denak deituko di-
tugu mobilizazioetara. 
Zein da mugimendu feministaren 
parte hartzea, eta zein sindika-
tuena?
Mugimendu feministak deitzen 
eta antolatzen du greba eta 
euskal sindikatuak mugimen-
du feministaren aldarrietara 
atxiki eta antolaketan parte 
aktibo izaten ari dira.
Eskualdean nolakoa izan da orain 
arte antolaketa?
Bailara bakoitzean mugimen-
du feminista modu autono-
moan antolatzen ari da. Aldi 

berean, elkarrekin egin beha-
rrekoak adostu eta elkar elika-
tzeko koordinazio guneak 
sortu ditugu. Hemendik aitzi-
nera ere jendea aktibatzen eta 
mobilizatzen jarraituko dugu 
eta adi egon mobilizazioei. 
Zein ekintza izanen dira egun 
horretan?
Goizeko mobilizazioak herri 
mailakoak izanen dira: bazka-
riak, asanbladak, manifesta-
zioak, zaintza guneak... anto-
latuko dira. Arratsaldean, berriz, 
Baztan-Bidasoan mobilizazio 
handia eginen dugu. Hagitz 
garrantzitsua izanen da jendea 
Elizondon elkartzea.
Zein dira egun horretarako dituzuen 
asmoak?
Ahalik eta jende gehien mobi-
lizatzea, zaintzaren gaiak er-
digunea hartzea, zaintzaileen 
arteko aliantzak eraikitzea, 
zaintzaren eskubidea berma-
tzearen arduraduna den ad-
ministrazioa interpelatzea eta 
zaintza sistema publiko komu-
nitario indartsu bat behar du-
gula aldarrikatzea.

«GREBA OROKORRA 
DA ETA JENDARTE 
OSOA DAGO DEITUA 
EGUN HORRETAN»

«ZAINTZAREN GAIA 
ERDIGUNEAN JARRI 
NAHI DUGU 
GREBAN»

Azaroaren 30eko greba egunaren aitzinetik, bilera mistoak egiten ari dira herriz herri. UTZITAKOA

Larunbat honetan zortzi aza-
roaren 25a izanen da, Indarke-
ria Matxistaren Kontrako Na-
zioarteko Eguna. Indarkeria 
hori lehenbiziko lerrora ekartze- 
ko eguna izaten da, nahiz eta 
gaia urte osoan mahai gainean 
mantendu beharrekoa izan. 
Gero eta gehiago solastatzen 
da indarkeria matxistaz, baina 
hor segitzen du, ez da desager-
tu, eguneroko kontua da. 

Genero indarkeria hizpide 
hartuta eskualdeko hiru ber-
dintasun teknikariengana jo du 
Ttipi-Ttapak: Ana Albistur Beun-
za (Bortziriak), Eider Perez de 
Heredia Goñi (Baztan) eta Amaia 
Paz Vallejorengana (Leitza, 
Goizueta, Areso eta Aranoko 
teknikaria). Eskualdean izan 
diren salaketak eta indarkeria 
matxistaren biktima izan diren 

lau herritarren testigantzak ere 
bildu ditu Ttipi-Ttapak. Indar-
keria psikologikoaren biktima 
batek, ziberindarkeria jasan 
duen gazte batek, bikotekidea-
rengandik indarkeria psikolo-
gikoa, fisikoa eta sexuala jasan 
dituen emakume batek eta 
sumisio kimiko bidez bortxatu 
duten bertze batek euren aitor-
penak egin dituzte. 

Datuen errepasoa 
Urtetik urtera goiti doa eskual-
dean salaketa kopurua. Hala 
diote Nafarroako Berdintasu-
nerako Institutuko Emakumeen 
Aurkako Indarkeriaren Atalak 
emandako datuek. Joan den 
urtean, adibidez, ilbeltzetik 
irailera 25 salaketa aurkeztu 
zituzten. Bada aurten, denbora 
tarte berean, 34 izan dira. Al-
bisturrek eta Perezek uste dute 

«kontzientzia hedatua dagoela 
iruditu arren, datuek alarma 
soziala pizteko arrazoi nahiko 
ematen dutela. Azken urteotan 
genero indarkeriaren gorakada 
nabarmen orokortu da». 

Zifrak «altuak» direla azaldu 
dute, baina kontuan hartzeko 
ohartarazpen bat egin dute: 
«2022ra arte sexu askatasunaren 
kontrako delitu ugari ez ziren 
emakumeen kontrako indar-
keriatzat hartzen. Urte horretan, 
sexu askatasunaren berme in-
tegralari buruzko lege organikoa 
[Soilik bai da bai deitua] onar-
tuta, indarkeria mota gehiago 
biltzen ditu emakumeen aur-
kako indarkeria gisa. Beraz, argi 
dago indarkeria matxistagatik 
jarritako salaketen datuak al-
tuagoak izanen liratekeela».
Hain zuzen, sexu erasoen ha-
rira, Estatuko Fiskaltza Nagusiak 

emandako datuak aipatu nahi 
izan ditu Leitzaldeko eta Uru-
mealdeko teknikariak: «Nafa-
rroan 2022an % 25 gehiago izan 
ziren sexu askatasunaren aur-
kako auziak, eta % 94 gehiago 
sexu erasoak. 16 urtetik behe-
rakoen aurkako sexu erasoak 
% 166 igo ziren aurreko urtea-
rekin alderatuta». Perezek eta 
Albisturrek ere adin ttikiko 
emakumeen kontrako indar-
keria kasuak aipatu dituzte. 18 
urtez azpikoen bi salaketa izan 
ziren 2021ean eskualdean, 
2022an lau izan ziren eta, aur-
ten, oraingoz, lau dira. Nafarroan 
aurten, abuztura arte 96 aur-
keztu dituzte, eta 2022an 98 
izan ziren: «Agerikoa da datuen 
larritasuna eta gorakada». 

Bai Nafarroan, bai eskualdean, 
indarkeria fisikoa eta psikikoa 
dago salaketa gehienen gibelean. 
Eta Baztango eta Bortzirietako 
teknikarien arabera, «joera ho-
rrek baieztatu egiten du indar-
keria hori dela gehien identifi-
katzen eta salatzen dena». 
Baina arazoa haratago doa: 
«Horrek fisikoa ez den bertze 
indarkeria mota bat identifika-
tzeko eta salatzeko zailtasuna 
agerian uzten du. Indarkeria 
bere adierazpen larrienekin 
bakarrik identifikatzen segitzen 
dugu, alde batera utziz genero 

Egiturazko indarkeria 
matxistaren kontra 
Indarkeria Matxistaren Kontrako Egunaren harira, horren kontrako mezuak adituko eta ikusiko 
ditugu egunotan. Egoeraren larritasunak, ordea, gaia urte osoan lantzeko beharra agerian uzten 
du. Berdintasun teknikariekin eta indarkeria matxisten biktimekin bildu da Ttipi-Ttapa

Indarkeria matxistaren salaketak eskualdean

UDALERRIA 2011 2012 2013 2014 2015 2016 2017 2018 2019 2020 2021 2022 2023* GUZTIRA

BAZTAN 10 1 1 5 4 5 8 6 8 10 3 8 10* 79

BERA 0 1 2 1 1 2 1 0 2 3 8 11 10* 42

LEITZA 2 2 1 2 5 1 2 2 4 4 0 1 2* 28

DONEZTEBE 0 3 0 0 1 0 1 0 3 7 3 2 4* 24

LESAKA 1 5 0 0 2 3 0 1 2 6 1 2 0* 23

BERTIZARANA 0 1 2 1 0 1 0 1 0 1 3 2 4* 16

ETXALAR 0 0 0 0 0 0 0 0 1 2 1 5 1* 10

URDAZUBI 2 0 0 0 1 1 1 1 0 0 1 3 0* 10

GOIZUETA 0 0 0 0 0 1 1 1 0 0 0 0 0* 3

ITUREN 0 0 0 0 0 0 0 0 0 0 0 2 1* 3

ARANO 0 0 1 0 0 1 0 0 0 0 0 0 0* 2

EZKURRA 0 0 0 0 0 0 0 0 0 0 0 0 1* 1

SUNBILLA 0 0 0 0 0 0 0 0 0 0 0 0 1* 1

GUZTIRA 15 13 7 9 14 15 14 12 20 33 20 36 34* 242

*OHARRA: 2023KO DATUAK IRAILERA BITARTEKOAK DIRA. ITURRIA: NAFARROAKO BERDINTASUNERAKO INSTITUTUA / EMAKUMEEN AURKAKO INDARKERIAREN ATALA

indarkeria diren bertze indar-
keria mota batzuk»

Icebergaren punta baino ez 
«Datuak lazgarriak» direlakoan 
daude Baztango eta Bortzirie-
tako teknikariak, baina ez da 
hori bakarrik: «genero indarke-
riaren larritasuna zifretara mu-
gatzeak arrisku ugari ditu, ema-
kumeok pairatzen ditugun 
indarkeriak ez dira zifra hutsak, 
ezin gara hor gelditu».

Bide beretik, «salaketen igoe-
ratik indarkeriak gora egin 
duela baieztatzea zaila da» 
Pazen arabera: «Kontzientzia 
gehiago izateak ere eragina 
du, indarkeria identifikatzen 
laguntzen digu, baita salatzen 
ere». Bere hitzetan, «datuek 
argi uzten dute arazo sozial 
bat dela. Indarkeria dagoela 
argi dago». Horren kontra 
«neurriak hartzen jarraitzeko 
beharra» kontatu du, tartean 
«neurriak diseinatzerakoan 
indarkeriaren forma berriak 
kontuan hartzea». Gizartea 
aldatu ahala, «indarkeriaren 
formak aldatzen» ari dira gai-
neratu du, eta azken urteotan 
eremu digitalean gertatzen ari 
dena paratu du adibidetzat: 
«Duen forma duela ere, indar-
keria guztiek oinarri bera dute». 

Gisa berean, «datuek indar-
keriaren nondik norakoak eza-
gutzeko laguntzen duten arren, 
salaketenak besterik ez direla» 
azpimarratu du Pazek: «Bada-
kigu indarkeria salaketetatik 
haratago doala». Uste berekoak 
dira Bortzirietako eta Baztango 
teknikariak eta «salatzen dituz-
ten indarkeria kasuak iceber-
garen punta baino ez direla» 
erran dute: «Indarkeria kasuak 
salatzen direnak baino aunitzez 
gehiago dira». Datuak dira le-
kuko: «Ikerketek diote salatze-
ra ailegatzen diren indarkeria 
kasuak totalaren % 20 bertzerik 
ez direla, eta aunitz dira salatzea 
zailtzen duten faktoreak: kulpa, 
beldurra, dependentzia ekono-
mikoa edo psikologikoa, mai-
tasun erromantikoaren mitoen 
eragina, herritarren zurrumu-
rruak eta estigmatizazioak, 
prozesu judizialaren konple-

xutasunak, informazio gabezia, 
instituzioen eta jendartearen 
babes falta...».

Hala, argi utzi nahi izan dute, 
«emakumeon aurkako indar-
keria egiturazko fenomenoa 
dela, eta gizarteko arlo guzietan 
gertatzen dela: bikote arteko 
harremanetan, familian, sare 
sozialetan eta eremu digitalean, 
besta eremuan, kirolean, ko-
munikabideetan, aisialdian... 
Egunero elikatzen dugu jarrera 
matxistak normalizatuz eta 
diskurtso negazionisten bidez, 
bakoitzak hartu behar duen 
ardura hartzen ez dugunean, 
matxistak ez garela diogunean». 

Kontzientzia goiti, datuak goiti
Leitzaldeko eta Urumealdeko 
teknikariak Europako iparral-

deko egoera paratu du mahai 
gainean: «Herrialde horietan 
berdintasun politiketan oso 
aurreratuak daude. Hala ere, 
datuak oso altuak dira». Eta 
zergatik?: «Alde batetik, alda-
keten kontrako erresistentzia-
gatik izan daiteke, eta bestetik, 
zenbat eta kontzientzia maila 
handiagoa eta berdintasun po-
litika aurreratuagoak izan, erra-
zagoa izan daiteke indarkeria 
identifikatzea, hortaz hitz egitea 
eta arreta baliabideetara jotzea».

Hemen ere «berdintasunaren 
alde azken urteotan aurrera-
pauso garrantzitsuak» egin 
direlakoan dago, «baina alda-
keten aurrean ohikoa izaten 
dira erresistentziak, are gehia-
go pribilegioak tartean daude-
nean. Diskurtso negazionistak 

eta jarrera matxisten norma-
lizazioa, esaterako, gaur egun 
indar handia hartzen ari dira. 
Feminismoak lortutako aurre-
rapenen kontrako erresisten-
tziak dira».

Eskualdean lanean 
Arazoa egituran dagoen arren, 
Perezen eta Albisturrek «insti-
tuzioen erantzukizuna ukaezi-
na» dela diote. Eta genero in-
darkeriaren harira, hutsunea 
sumatzen dute: «Landa eremu-
ko emakumeak hirikoak baino 
babesgabeago daude, bertzeak 
bertze, zerbitzuak hiriguneetan 
zentralizatzen dituztelako». 
Hortaz, «gure entitate publikoek 
genero indarkeriaren preben-
tziorako esfortzu gehigarria egin 
behar dute». 

  Erasotzaile gehienak 30-49 urte artekoak

• 34 salaketa horietatik hemeretzitan erasotzaileak 30 eta 49 urte 
bitartekoak izan dira, hau da, kasuen erdia baino gehiagotan. 
18 eta 29 urte bitarteko erasotzaileek egindako bederatzi sala-
keta aurkeztu dituzte; 50 eta 64 urte bitartekoenak bortz izan 
dira eta 65 urtetik goitikoena bat.

Batez ere eraso fisikoak eta psikikoak

• Aurkeztutako salaketa gehienetan biktimek eraso fisikoak eta 
psikikoak salatu dituzte. Hamahiru kasutan biak salatu dituzte. 
Tratu txar psikikoak jasateagatik bederatzi salaketa aurkeztu 
dituzte aurten; urruntze agindua urratzeagatik zortzi izan dira 
eta sexu erasoak aurten lau lagunek salatu dituzte. 

Bikotekideen erasoak

• 34 salaketa horietan, erasoak egungo bikotekideak egindakoak 
izan direla adierazi dute hamabortz biktimek. Bertze hamabi 
salaketa bikotekide ohiek egindakoak izan dira; lau bertzelako 
harremanen bat zutenen aldetik egindakoak eta hiru familiako 
norbaitek egindakoak. 

30 eta 49 urte bitarteko biktimak

• Salaketen erdia 30 eta 49 urte bitartekoek aurkeztutakoak izan 
dira, 34tik hamazazpi zehazki. 30 urtez azpiko biktimenak ere 
ez dira gutti: 18 eta 29 urte bitartekoenak zortzi eta 17 urtez 
azpikoenak lau. Gainerakoan, 50 eta 64 urte bitarteko biktimen 
bortz salaketa izan dira. 

Ilbeltzetik irailera 34 salaketa eskualdean

30-49 urte
Erasotzaileen 
% 55,9 adin 
horretakoa

% 38,2
eraso fisikoak 
eta psikikoak 
jasandakoak

% 44,1
bikotekidearen-
gandik erasoa 
jasan dutenak

30-49 urte
biktimen erdia 

adin tarte  
horretakoa

DATUAK BAZTAN, BERTIZARANA, BORTZIRIAK, LEITZALDEA, MALERREKA ETA XARETKOAK DIRA. ITURRIA: NAFARROAKO BERDINTASUNERAKO INSTITUTUA

Eta horretan ari dira, 
«emakumeentzako eta haien 
senide eta lagunentzako arre-
ta hobetzeko eta profesionali-
zatzeko» lanean. Tartean, Baz-
tango, Malerrekako eta Bortzi-
rietako profesionalak treba-
tzeko saioa egin dute bi ber-
dintasun zerbitzuek sustatuta. 
Eta Baztango Udalak abenduan 
Baztango Emaztekien Kontra-
ko Indarkeriaren Aitzinean 
Jarduteko I. Koordinazio Pro-
tokoloa sinatuko du.   

Kontzientziazio eta sentsibi-
lizazio ekimenekin ere urte 
osoan ari dira: «lantegiak, pres-
takuntzak, kultur ekintzak, 
ekimenak institutuetan eta 
eskoletan, komunikazio kan-
painak, mobilizazioak erasoak 
salatuz, lanketak besta eremue-
tan neska eta emakumeentzat, 
LGTBI kolektiboari arreta ema-
teko...». Bide horretan, «mugi-
mendu feministaren eta insti-
tuzioen arteko koordinazioa» 
nabarmendu du: «Beharrezkoa 

da emakumeen beharrei eran-
tzun osoa emateko».

Leitzan, Areson, Goizuetan 
eta Aranon ere «sentsibilizazio 
lan handia» egin dute, eta horrez 
gain, «mugimendu feminista 
aktibo» izateak «herritarren 
sentsibilizazioan eragin duela» 
esplikatu du teknikariak. 

Gainerakoan, azaroaren 
25aren harira, «sentsibilizazio 
kanpainak eta herrietako era-
gileekin jarduerak» egiten di-
tuzte, baita indarkeriari ikus-

garritasuna emateko ekimenak 
ere.«Iaz, adibidez, Leitzako eta 
Aresoko emakumeei jasan di-
tuzten indarkerien inguruko 
galdetegia zabaldu genien». 
Eskolekin, institutuaren eta 
guraso elkarteekin elkarlanean 
ere ari dira, baita «emakumeen-
tzako zerbitzuak eta arreta ho-
betzeko» proiektuekin ere. 
Helburu horrekin «2020an 
egoeraren diagnostiko bat egin-
da, gizarte zerbitzuetan arreta-
rako protokoloa» egin zuten. 

Etxean, «ia beti haurren aitzi-
nean» eta «etengabe» tratu 
txar psikologikoak jasan ditu 
lekukotasun honetako prota-
gonistak. 40 eta 50 urte bitar-
teko emakumea da eta 
«momenturo tentsioan eta bere 
erreakzioen beldur» ibili izan 
da. «Jarrera horiek harreman 
sano batekoak ez zirela» baze-
kien arren, hasiera hartan «jus-
tifikatzen» zituela onartu du. 
«Kulpa beti nirea zela» sentitzen 
zuen, «desastre hutsa» zela 
pentsatu. Gaur egun, ordea, 
buelta eman dio eta «barneko 
lanketa handia» eginda, «ongi» 
dagoela dio.  
Zer eraso jasan dituzu? 
Etxean tratu txar psikologikoak 
jasan ditu, ohikoak izan dira, 
indarkeria erabiliz, umiliatuz 
eta mespretxatuz. Berarekin 
tentsioan bizi nintzen, bere 
erreakzioen beldur eta beti 
arretaz jokatuz. Gainera, era-
sotzaileak beti kulpa zurea dela 
sentiarazten dizu.
Zein egoeratan gertatu dira 
erasoak? 
Ia beti haurren aitzinean. Hau-
rrek inondik inora ikusi behar 
ez lituzketen egoera hagitz 
gogorrak normalizatu dituzte. 

Noiz konturatu zinen zer 
ari zen gertatzen? 
Beti ohartu naiz jarrera horiek 
ez zirela harreman sano bate-
koak, baina neurri batean jus-
tifikatu egiten nuen, berak 
izaera gogorra  duelako, erraz 
lehertzen den horietakoa dela-
ko, eta arrazoia izaten ahal 
zuela pentsatzen nuelako. 'Bai, 
arrazoi du, desastre hutsa naiz', 
pentsatzen nuen. Manerak ez 
zitzaizkidan egokiak iruditzen, 
baina funtsa bai. Gaur egun, 
ez bata, ez bertzea ez zaizkit 
egokiak iruditzen. 
Bakarrik sentitu zara edo 
babesa izan duzu? 
Babesa izan dut, bai profesio-
nalena, bai hurbileko jendea-
rena. Baina pausoa norberak 
eman behar du. Nire ingurukoek 
ezin zuten entenditu egoera 
hori alde batera uzteko hain-
bertze urte behar izatea. Hitzez 
adieraztea ere aunitz kostatu 
izan zait, urte aunitzez disimu-
luan ibili naiz.  
Kanpoko laguntzaren beha-
rra izan duzu? 
Bai, genero indarkeriaren gaian 
espezializatutako psikologo 
batekin urte aunitzetan ibili naiz. 
Gertatutakoa salatu duzu? 

Bai, baina nahiago nuen banan-
tze arrunt bat. Ezinezkoa izan 
zen. Tratu txarrengatik edo 
emakumeen kontrako indarke-
riagatik salaketa prozesua has-
tea hagitz gogorra da. Presio 
handia sentitzen duzu, aunitze-
tan merezi duen edo ez duda-
tzen duzu. Halako prozesu 
judizialak izugarri gogorrak dira. 
Gaiaz aise solastatzen zara? 
Hurbileko eta konfiantza dudan 
jendearekin arazorik gabe solas-
tatzen naiz, baina niretzat isil-
peko gaia da, airatu nahi ez 
dudana. Uste dut jendeak 
badakiela edo zer gertatzen 
den susmatzen duela, baina ez 
didate galdetzen. Eta ez dut 
nire bikotekide ohia seinalatu 
nahi. Neurri batean, gure 
seme-alabengatik, bere bizitza 
berregitea gustatuko litzaidake.
Indarkeria matxistaren 
harira, zer sumatzen duzu 
inguruan? 
Gure inguruko bikoteen artean 
edo bizilagunen artean zerbait 

gertatzen dela susmatzen 
dugun arren, bertzeen kontu 
pribatuetan ez dugu sartu nahi 
izaten. Aditu dudanez, nire 
egoerari buruz norbaitek 'lagun-
tza eskatzen badit, lagunduko 
diot, baina bitartean...' erraten 
zuen. Behar ez den tokian 
muturra sartzea dela iruditzen 
zaigu. Gaizki-ulertutako erres-
petu kontua da. 
Zure ustez gizarteak zer 
daki indarkeria matxistaz? 
Muturreko zerbait bailitzan uler-
tzen dute, indarkeria fisikoa 
dela. Indarkeria psikologikoa 
sotilagoa da, ikusteko eta iku-
sarazteko zailagoa. Gainera, 
aise justifikatzen dugu. Baina 
ohartu behar dugu norbait jen-
de aitzinean bere bikotekidea 
umiliatzeko edo mespretxatze-
ko kapaz baldin bada, zer iza-
nen den atearen bertze aldean. 
Gaur egun zer moduz zau-
de? 
Neure buruarekin barneko 
lanketa handia egiten ari naiz 
eta ongi nago, baina salaketa 
aurkezteagatik errudun senti-
menduarekin segitzen dut. 
Zer aholku emanen zenie-
ke zure egoera berean 
dauden emakumeei? 
Batez ere, profesional baten 
laguntza onartzeko. Egoera 
bakoitzak bere berezitasunak 
ditu, eta ez da kasu guztietan 
berdin jokatzen. Edozein 
moduz,  bikote harremanean 
sufritzen ari diren emakume 
guztiei harreman hori alde 
batera uzteko erranen nieke. 

FREEPIK

«Erasotzaileak kulpa  
beti zurea dela 
sentiarazten dizu»
INDARKERIA PSIKOLOGIKOAREN BIKTIMA

«Jasan ditudan eraso matxista 
guztiak zerrendatzen hasiko 
banintz, ez nuke inoiz bukatu-
ko». Hala dio 18-25 urte arteko 
gazte honek, «indarkeria matxis-
ta egunero» jasaten duela. 
Bertzeak bertze, ziberindarke-
riaren biktima izan da eta bidean 
feminismoak eman dion inda-
rra nabarmendu du. Feminis-
moari esker, «hagitz ahaldun-
duta eta indarkeria matxista 
ororen kontra erantzuteko prest» 
ikusten du bere burua.
Indarkeria matxistari lotuta 
zer bizipen izan dituzu? 
Nire bizitza labur honetan jasan 
ditudan eraso matxista guztiak 
zerrendatzen hasiko banintz, 
badakit ez nukeela inoiz zerren-
da idaztetik bukatuko. Femi-
nismoa bizitzeko eta munduan 
egoteko era bat da niretzat eta 
orain arte aunitz ikasi eta hartu 
dudan arren, ziur naiz oraindik 
identifikatzeko gai ez naizen 
hainbertze eraso egoera izan 
ditudala. Indarkeria matxista 
gure eguneroko ohiko bizipe-
netan edo bizipen sotilenetan 
pairatzen dugu, nahiz eta iden-
tifikatzeko gai ez izan. Emaku-
me izanik karrikan zoazela x 
eraso izan dezakezula jakinez 

bizitzea indarkeria da; bestan 
eskuak ipurdian dituzula ibili 
behar izatea indarkeria da; 
bezeroek emakume izateagatik 
edozein gauza erran diezada-
ketela sentitzea indarkeria da; 
eta indarkeria da nik eskatu 
gabe mutil batek bere zakilaren 
argazkia bidaltzea; azken horre-
tan zentratuko naiz.
Zein egoeratan gertatu zen? 
Indarkeria matxista egunero 
jasaten dut, eta hala izan zen 
lehenbizikoz zakil baten argaz-
kia hartu nuenean, etxean eta 
ernatu berritan. Beraz, erasoak 
ez dira bestan eta ezezagunen-
gandik bakarrik gertatzen.
Momentuan ohartu zinen 
gertatutakoa zer zen? 
Urte parrasta daramatzat femi-
nismoan eta horri esker, bideoa 
ireki orduko, aski garbi nuen 
erasoa pairatzen ari nintzela, 
eta bertze aldean zegoen muti-
la erasotzaile bat zela. Ez dira 
ekintza isolatuak, erasotzaileak 
dira eta kito. Jakin eta onartu-
ko bagenu inguruan zenbat eta 
zenbat erasotzaile ditugun, 
desberdin izanen litzateke. 
Noiz erran zenuen «aski da»? 
Eta erran ez banu?
Babesa sentitu duzu? 

Bai, eta argi dut nire ingurua 
feminista izan ez balitz, ez 
nukeela babesa modu eta neu-
rri berean hartuko. 
Kanpoko laguntza izan duzu? 
Feminismoari esker ezagutu 
dudan jendea eta eraiki ditudan 
harremanei esker banekien 
norbaiti kontatuta ez nintzela 
epaitua izanen, eta aunitzez ere 
lasaiago eta babestuago sen-
tituko nintzela norbaitekin par-
tekatuz gero. Beraz, nire ingu-
ruarengana jo nuen. 
Salaketarik aurkeztu duzu? 
Bai, saiatu nintzen, baina Foru-
zaingoak aski garbi erran zidan 
«salaketa bat paratzeko ez zela 
nahikoa». Beraz, talde feminis-
tekin eta udaleko berdintasun 
teknikariarekin elkartu ondotik, 
ziberjazarpenaren inguruko 
lanketa egitea adostu genuen, 
baita salaketa publiko egitea 
ere. Ziur nago bertze bidea 
aukeratu izan banu baino auni-
tzez erosoago eta babestuago 
sentitu nintzela horrela. 

Gaiaz lasai aritzen zara? 
Egunetik egunera gero eta ahal-
dunduago ikusten dut neure 
burua feminismoari dagokionez, 
eta horrek gertatutakoaz solas 
egitea zein publikoki salatzea 
ahalbidetzen dit. 
Gaiaren inguruan kontzien-
tzia gehiago dagoela iduri 
du, baina indarkeria matxis-
tak hor segitzen du...
Gero eta kontzientzia gehiago 
dagoela erraten dugunean, 
jendeak indarkeria mota nabar-
menenak detektatzen dituela 
erran nahi dugu. Guztiok daki-
gu norbait bortxatzea indarke-
ria matxista dela edo emakume 
bat erailtzen dutenean indar-
keria matxista dela, baina bene-
tako aldaketa nahi badugu, 
eraldaketa gauza ttikienetan 
egin behar da, eta gizartearen 
hein handi bat ez dago horrek 
ekarriko lukeen deserosotasu-
na eta lanketa bere gain har-
tzeko prest. Gehienek eroso-
tasunaren bidea hartzen dute. 
Nire inguruan matxismoak 
lehenbiziko lerroan segitzen du, 
jendea, orokorrean, hagitz 
matxista da, baina hori baino 
adierazgarriagoa iruditzen zait, 
horren kontra gero eta neska* 
zein emakume* gehiago ari 
direla ikustea, horrek indar eta 
itxaropen handia ematen dit.
Zer aholkatuko zenuke? 
Ez zait aholkulari lanetan aritze- 
ko gaia iduri. Bertzerik gabe, 
feminismoan murgildu eta bizi-
tza duinagoak izateko borro-
katzera animatu nahi zaituztet. 

FREEPIK

«Erasoak ez dira bestan 
eta ezezagunengandik 
bakarrik pasatzen»
ZIBERINDARKERIAREN BIKTIMA

«Tokiko koordinazio protokolo 
bat ere egin genuen, erakundeen 
arteko koordinazioa hobetzeko»; 
Pazen ustez, «birbiktimizazioa 
saihesteko eta kalitatezko arre-
ta eskaintzeko koordinazioa 
hobetzea eta elkarlana ezinbes-
tekoak baitira». Goizuetan eta 
Leitzan, festa giroan gertatzen 
diren erasoen prebentziorako 
eta horiei erantzuteko proto-
koloak eta trebakuntzak ere 
egin dituzte herriko eragileekin 
eta «oso baliagarriak» izan dira.  

Gobernuaren zerbitzuak eskura 
Nafarroako Gobernuak ere 
baditu baliabideak. Batetik, 
urtarrilean sexu indarkeriaren 
biktima diren emakumeei 24 
orduz arreta integrala emate-
ko zentroa irekiko du Arrosadian 
(Iruñea), presentzialki nahiz 
telematikoki artatzeko. Hama-
sei urtetik goitiko emakumeen-
tzako izanen da, indarkeria 
duela gutti edota iraganean 
jasan dutenentzat, salaketa 
aurkeztua izan edo ez.  

Bertzetik, emakumeen aur-
kako indarkeriaren biktimei 
osoko arreta emateko zerbitzua 
(EAIV-BAIT) martxan du go-
bernuak. Salaketa aurkeztu 
edo ez, indarkeria jasaten duen 
edo jasateko arriskuan dauden 
emakumeei eta haien inguru-
koei laguntzeko zerbitzua da.   

Ikusten baduzu, geldiarazi
Egoeraren larritasuna agerikoa 
da, eta indarkeria matxista 
desagertzea «guztion ardura» 

dela azpimarratu nahi izan du 
Pazek. Horretarako «guztion 
inplikazioa eta konpromisoa» 
eskatu dute hiru teknikariek, 
eta gaineratu dutenez, baita 
«gizonen inplikazio aktiboa» 
ere. «Normalizatuak ditugun 
begirada eta jokabide matxis-
tak identifikatu eta alde bate-
ra utzi behar ditugu, eta ingu-
ruan identifikatzen ditugun 
jarrera matxistak seinalatu eta 
aldarazi: Ikusten duzu? Geldi 
ezazu!»

«Zulo handi batean, autoesti-
mua lurrazpian, lur jota, umi-
liatua, babes gabe, gertatuta-
koaren errudun...». Hala sen-
titu izan da aitorpen gogor 
honetako protagonista. Biko-
tekidearengandik indarkeria 
psikologikoa, fisikoa eta sexua-
la jasan duen 40 eta 50 urte 
bitarteko emakumea da eta 
onartu du halako «pentsamen-
duak eta sentimenduak alde 
batera uztea eta bizitza bide-
ratzea gogorra eta zaila» dela. 
Garbi du: «Estatuaren indar-
keria da hau eta sistemak 
ahotsik gabe nahi gaitu». 
Zer indarkeria jasan duzu? 
Emozionalki, fisikoki eta sexual-
ki eraso didate. Indarkeria 
emozionala edota psikologikoa 
hagitz sotila da: umorearen 
bidez, zure iritzia baliogabetuz, 
zeure buruaz duda eginez, 
hagitz ttiki sentiaraziz, zure 
gustuak edo zure nortasuna 
gutxietsiz, jende aitzinean eta 
eremu pribatuan mespretxa-
tuz... Nire kasuan, ondotik, 
oihuak etorri ziren, barkamen 
eskeak, 'barkatu, zu gabe ezin 
dut bizi'. Eta maite duzunaren 
maitasuna berreskuratzeko eta 
berriz ere baloratua sentitzeko 
adikzioa sortzen da, lur jota 
uzten zaituen menpekotasuna. 
Indarkeria psikologikoa gurpil 
moduko bat da, eta hortik ate-
ratzea zaila da. Horixe da nire 
istorioa, eta autoestimua lur 
azpian nuenean, emozionalki 
zutik mantentzeko eta balora-
tua sentitzeko bere afektuaren 
menpe nengoenean, nolabait 
errateko, bere esku nengoe-
nean, utzi egin ninduen, gure 
artekok ez zuela funtzionatzen 
erranez, errua nirea zela. Hala, 
kolpeak etorri ziren, eta berak 
ni jotzea ere nire errua zela 
sentitzen nuen... Momentu 
horietan hagitz ahul sentitzen 

zara, zauritutako animalia bat 
bezala, noraezean, eta ez duzu 
aterabiderik ikusten. Izu-ata-
keak ere izan nituen. Beraren-
gana ere joan nintzen, bere 
babesa, afektua eta onarpena 
behar bainituen. Laguntza 
eskatu nion, baina fisikoki eta 
emozionalki hain jota nengoe-
la probestuz, sexualki eraso 
zidan. Lasaigarriak hartuak 
nituen eta ez nintzen neure 
buruaren jabe. Bere besarka-
da baino ez nuen behar. Berak, 
ordea, eraso egiteko eta nire 
gorputzarekin sexu harremanak 
izateko probestu zuen. Nire 
gorputzarekin diot, neure burua 
ez zegoelako presente.
Noiz ohartu zinen zer egin 
zizun? 
Indarkeriaren prozesua hagitz  
kapritxosoa da. Azken urteotan 
izan ditudan bikotekideekin 
hori bizi izan dut. Dagoeneko 
20 urte pasatu dira eta ohartzen 
naiz, baina gure traumak eta 
zauriak hor ditugu eta ia nor-
malizatua dugu. Gainera, ohar-
tu arren, aldatuko dela, maite 
zaituela eta bera ere ohartuko 
dela sinetsarazten diozu zeure 
buruari. Sinesten ditugun mai-
tasun erromantikoaren mitoak 
dira. Familiakoek eta lagunek 
ere ohartarazten dizute, baina 
beti paratzen dituzu aitzakiak. 

Gainera, eraso fisikoekin eta 
sexualekin izugarrizko lotsa 
sentitzen nuen, eta nire kulpa 
zela sinetsarazten nion neure 
buruari. Lagunek gertatzen ari 
zenari izena paratzen zioten, 
baina nik denbora behar izan 
nuen onartzeko. Egoera horiek 
bizitzea hagitz umiliagarria da. 
Trapu zahar bat bezala sentitzen 
zara. Gainera, kulpa zurea dela 
sentiarazten dizu, zuk proboka- 
tu duzula. Pentsamendu eta 
sentimendu horiek alde batera 
uztea eta bizitza bideratzea 
hagitz gogorra eta zaila da.  
Bakarrik sentitu zara? 
Bai, aunitzetan: aterabiderik 
gabe, seme-alabekin bakarrik 
nola eginen nuen aitzinera, 
beldurrak... Blokeatuta geldi-
tzen zara, baina bizitzarekin 
aitzinera segitu behar duzu: 
seme-alabak, lana... Aldi 
berean, hurbileko jendearen 
babesa sentitu dut, eta lagun-
du didaten pertsonengana eta 
tokietara eraman naute. Ber-
tzetik, bion lagunen aldetik 

baztertua sentitu naiz, ez dute 
nire historia sinetsi nahi eta 
hori hagitz mingarria da. Hur-
bileko norbait erasotzailea dela 
onartzea hagitz zaila da, eta 
aldiz, emakumeak gaiztoak 
garela sinestea hagitz erraza. 
Hori horrela izan dadin anto-
latua dago dena, estereotipoek 
kalte handia egiten digute.
Kanpoko laguntzaz behar-
tu zara? 
Bai, kanpoko laguntza handia 
behar izan dut: psikologoena, 
liburuena, hitzez hitz ohatzetik 
ateratzera etorri diren eta begiak 
ireki dizkidaten lagunena, tera-
peutena, familiarena... Batzue-
tan lasaigarri bat edo bertze 
ere hartu izan dut.
Salaketarik aurkeztu duzu? 
Ez.
Indarkeria matxistari lotu-
ta, zer ikusten duzu ingu-
ruan? 
Jendeak gaia leundu nahi iza-
ten du, erran bezala, zaila bai-
ta inguruko norbait horrela- 
ko zerbait egiteko kapaz dela 
onartzea. Jendeak bikote arte-
ko kontuak direla erraten du, 
baina gaiaz argi eta garbi aritzea, 
izenak, puntuak, komak, ñabar-
durak eta egiak mahai gainean 
paratzea kostatzen da. 
Gizarteak badaki zer den 
indarkeria matxista? 
Ez du ideiarik ere zer den. Hau 
patriarkatuaren prozesu luze 
bat da, indarkeria patriarkatua 
da, eta erasotzaileak sistema 
horren baitan heziak izan dira. 
Baina horrek ez du gure kon-
tra erabiltzen duten indarkeria 
justifikatzen. Hau estatuaren 
indarkeria da, zerbaitegatik ez 
dira ari behar bezala. Gizarte 
biolentoa eta zigortua izateko 
interesak daude. Sistemak 
zaurituak, zaurgarri, menpeko 
eta ahotsik gabe nahi gaitu, 
berdintasunaren, konpartitzea-
ren eta maitasunaren bidean 
borrokarik egin ez dezagun.
Zer aholkatuko zenieke zure 
egoeran daudenei? 
Bakarrik ez egoteko eta egoe-
ra latz horretatik ateratzeko 
gertatu zaiena partekatzeko. 

FREEPIK

«Familiakoek eta lagunek ohartarazi 
arren, beti aitzakiak paratzen nituen»
BIKOTEKIDEARENGANDIK INDARKERIA PSIKOLOGIKOA, FISIKOA ETA SEXUALA JASAN DUEN EMAKUMEA

«JENDEAK EZ DU 
IDEIARIK ERE ZER 
DEN INDARKERIA 
MATXISTA»

«Ukituak, begiradak, ahozko 
komentarioak, bortxaketa...». 
Indarkiera mota aunitzen bik-
tima izan da 40 eta 50 urte 
bitarteko bertze emakume aunitz 
bezala. Egunerokoan «etxean, 
lanean edota matxote kuadri-
lletan elkarrizketa higuingarriak 
aditu eta aguantatu» ditu, eta 
sumisio kimiko bidezko sexu 
eraso batetik biziraun du. 
Zer eraso jasan dituzu? 
Bortxatu ninduten, ttikitatik 
gurasoen laguna zen gizon batek 
titi muturrak ukitzen zizkidan, 
besta guneetan ipurdi ukitzeak 
eta babosoak aguantatu behar 
izan ditut, baita begirada eta 
ahozko mespretxuak ere, objek-
tu sexual sentitzeraino. Egune-
rokotasunean, etxean, lanean 
edota edozein matxote kuadri-
llen elkarrizketa higuingarriak 
aditu eta aguantatu behar iza-
tea ere tokatu zait. 
Zein egoeratan gertatu zen 
sexu indarkeria? 
Mutil ezagunen artean, betiko 
ostatu batean. Bolada neka-
garria neraman eta astegunez 
lasaitzera atera nintzen. Ezagun 
horietako batek bere etxera 
gonbidatu ninduen ostatua 
ixtera zihoalakoan, eta onartu 
nuen. Gurekin bertze mutil bat 
etorri zen. Bat-batean mutil 
horren etxean gaizki sentitzen 
hasi nintzen, inoiz ez bezala. 
Ezinezkoa zen bi kalimotxoren 
ondorioa izatea. Ez nuen uler-
tzen zer gertatzen zitzaidan, 
ezin zutik egon, goitika egiten... 
Ez naiz sekula hain gaizki sen-
titu. Mutil horiek laguntzen ari 
zirenaren itxura egin zuten, 
baina ezongi eta inkontziente 
nengoela probestu zuten. Nire 
subkontzientziak bazekien zer-
bait txarra gertatu zela, baina 
zer ez. Denbora pasatu eta 
haurdunaldiak argitu zidan egun 
hartan pasatutakoa.

Beraz, gerora ohartu zinen... 
Bai. Inondik inora ez nuen hala-
korik espero. Ez nintzen deusez 
ohartu. Nirekin eta nire gorpu-
tzarekin nahi zutena egin zuten, 
arima urratuz, eta nire gorpu-
tzaren memorian tatuatuz. 
Nola sentitu zinen? 
Hasieran ezin sinetsi eta ulertu 
gelditu nintzen, shock egoeran. 
Ondotik, lotsa, kulpa, beldurra, 
nazka... Ez nekien zer egin ger-
tatzen ari zenarekin eta sentitzen 
ari nintzenarekin. Blokeatuta 
baina neure buruarekin aitzine-
ra egiteko gai izanen nintzela-
koan, ez nuen deus kontatu, 
hurbileko pertsona pare bati 
baino ez, eta horiei ere behar-
tuta, laguntza beharko nuelako 
EAEra joateko haurdunaldia 
etetera. Nafarroan ez baitzuten 
egiten. Babesik handiena etxe-
koek eta egiazko lagunek eman 
didate, kontatzen hasi nintze-
nean. Gaizki pasatu dut, barre-
nean zama, eta korapilatzen ari 
zitzaidan emozio eta amorrua-
rekin, mozkortzen nintzenean 
batzuetan ezezagunekin edo 
'lagun' ezagunekin negar mal-
koen artean libratzen nintzen, 
jakin gabe horrek zer ondorio 
ekarriko zituen. Eta min handia 
egin zidaten, jendeak nirekin 
kontatu gabe gauzak egin eta 
solas egin zuelako.

Kanpoko laguntza behar 
izan duzu? 
Laguntza osoa aunitzetan gu- 
tti da. Egia da lehenbiziko nor-
berak onartu behar duela zer 
behar duen. Baina pistak kan-
potik eman daitezke, eta gehien-
bat ondotik, beti ere pertsona 
egokiekin topo egiten baduzu. 
Lagunak eta profesionalak beti-
ko izanen ditut nirekin, ni zain-
tzeko eta indartzeko prozesuan 
nirekin egon direnak. Tresna 
aunitz eman eta erakutsi dizki-
date, eta badakite eurekin beti 
eskertua egonen naizela.
Salaketarik aurkeztu duzu? 
Ez. Halakoetan, ez duzu sala-
keta paratzeko indarrik. Hau-
tsita zaude eta prozesu minga-
rria eta gogorra da. 
Gertatutakoa lasai kontatzen 
duzu? 
Gaur egun, kontakizun bat 
bezala kontatzeko gai naiz, 
emozionalki beti mugiarazten 
dizu eta aunitzetan ez dakizu 
kontatu edo ez, bertzeak nola 
hartuko duen kezkarekin. Ino-

ri ez zaigu epaitua izatea gus-
tatzen. 
Indarkeria matxistari lotuta, 
zer ikusten duzu inguruan? 
Oraindik lan aunitz dagoelako 
egiteko: bai informazioari dago-
kionez, bai gure testigantzak 
sinesteari dagokionez... Babes 
eta konfiantza faltak ez digu 
laguntzen. Indarkeria matxistaz 
solastatu naizen hamar ema-
kumetik bederatzik zerbait 
pasatua du. Oilo larrua jartzen 
zait isiltasunean hau dena 
aguantatzea normaltzat hartua 
dugula ikusita. Kasu guztiak 
desberdinak dira, pertsona bera 
ez da berdina; eta bakoitzak 
bere denbora behar du, bere 
beharrak ditu, eta elkar erres-
peta dezagun.
Zer gabezia ikusten dituzu? 
Nire kasuan, gaiarekin lehenbi- 
ziko hurbiltasuna izan nuenean, 
20 urte nituen eta garai hartan 
osasun publikoan izan nuen 
psikologoak aunitz lagundu 
zidan nengoen tokitik ateratzen. 
Gerora, sexu indarkeriaren den-
boran, ez nuen suerte hori izan 
eta hagitz galduta ibili nintzen 
erakundeekin. Beraz, gaia nire 
kontura landu behar izan nuen 
eta lantzen segitzen dut egune- 
rokotasunari eusteko. Aipatu 
nahi dut komunikabideek ez 
digutela laguntzen, morboa 
sortzen dutelako. Errespetu 
falta sentitzen dut, portzentajeak 
garelako, bertzerik ez. 
Orain zer moduz zaude? 
Ongi sentitzen naiz, indartua 
eta bizitzeko gogoz, heldu diren 
gazi-gozo eta kolore guztiekin. 
Zer aholku emanen zenieke 
zure egoeran daudenei? 
Zaila da aholkatzea... Kasu 
bakoitza bakarra eta norbera-
rena da. Nik ez bezala, etxean 
edo konfiantzazko norbaiti ahal 
den agudoen kontatzeko erra-
nen nioke, lehenbailehen libra-
tzeko. Horrela hasten da sen-
datzen eta norberaren nia bir-
bilatzen. 
Zerbait gaineratuko zenuke? 
Denok hurbiltasuna inoiz baino 
gehiago behar dugula, elkarre-
kin dena errazagoa delako. 

FREEPIK

«Haurdunaldiak argitu zidan egun 
hartan zer pasatu zen»
SUMISIO KIMIKO BIDEZ SEXU INDARKERIAREN BIKTIMA

«BABES ETA 
KONFIANTZA 
FALTAK EZ DIGU 
LAGUNTZEN»

A. LARRETXEA 
2020ko irailetik Kanttonberri 
karrikan eta Toki Ona insti-
tutu parean egoiliarrentzako 
gordetako aparkalekuak dau-
de berdez pintatuak. Heldu 
den bi urtetan horietan apar-
katu ahal izateko bereizgarri 
berdeak azaroaren 15etik 
aitzinera hartu beharko dira 
Herriko Etxeko bulegoan.

Egoiliarrentzako aparkale-
kuak herritarrek zein Zalain 
Zoko eta Alkaiaga auzoetako 
bizilagunek erabili ditzakete. 
Udalak auto horiek identifi-
katzeko bereizgarri berdeak 
banatzen ditu eta bereizgarria 
banakakoa eta besterenezina 
da. Auto bakoitzeko bereiz-
garri bakarra banatuko dute.

Herriko Etxean hartu behar-
ko dira, 08:30etik 13:30era eta 
hartzean jasotze agiria sinatu 
beharko da. Ordutegi horretan 
bulegora joaterik ez dutenek 
baimena eman diezaiokete 
bertze bati jasotzeko. Hiru-
garren horrek baimen sinatua 
eman beharko du, eta bertan 
eskatzailearen izena eta abi-
zenak, NANa eta ibilgailuaren 
matrikula jaso beharko ditu, 

baita jasotzeko baimena duen 
pertsonaren izena eta abize-
na eta NANa ere. Gainera, 
eskatzailearen NANaren kopia 
aurkeztu beharko du, paperean 
edo mugikorrean, eta jasotze 
agiria sinatu beharko du.

Bereizgarriak entregatzen 
diren unetik aitzinera izanen 
dira baliozkoak, eta une ho-
rretan bertan paratu beharko 
dira zaharraren ordez. 2022-
2023 urteetako bereizgarri 
zaharrek, abenduaren 31n 
galduko dute balioa.

Zalain Zokokoak eta 
Alkaiagakoak abenduan
Irailaren 20an egindako ple-
noan trafikoari eta mugikor-
tasunari buruzko ordenantza 
aldatu zuen udalak, eta on-
dorioz, Alkaiagako eta Zalain 
Zokoko auzotarrek egoiliarren 
aparkaleku txartela  hartzeko 
eskubidea dute. 

Ordenantza oraindik ez dago 
indarrean, eta abendu erdial-
detik aitzinera izanen dute bi 
auzo horietako bizilagunek 
itsasgarria hartzeko aukera. 
Data zehaztean jakinaraziko 
dute.

Udalean hartu behar 
dira aparkatzeko 
bereizgarriak
Azaroaren 15etik aitzinera herriko etxeko bulegoko ordutegian 
hartu beharko da aparkatzeko bereizgarri berdea

Mugara estudioak Legardan egindako Sanz-Serrano etxebizitza. AITOR ORTIZ

A. LARRETXEA
Ander Rodriguez Korta arki-
tekto beratarraren Mugara 
Arkitektura bulegoak ohorez-
ko aipamen bat jaso du 2023ko 
Peña Ganchegui Euskal Arki-
tektura Gazte Sarian. 

Errealitatea ikusteko duen 
modu partikularra, soluzioen 
aniztasun zein berezitasuna 

eta bere proposamenen au-
sardia nabarmendu ditu epai-
mahaiak. 

Mugara Arkitekturaren lana 
erakusgai egonen da Donos-
tian, Euskadiko Arkitektura 
Institutuan. Azaroaren 2an 
paratu zuten ikusgai eta aben-
duaren 3ra arte ikusten ahal-
ko da.

Mugara Arkitektura bulegoa saritu dute 
Peña Ganchegui sarietan

A. LARRETXEA 
N-121-A errepidea 2+1 bihur-
tzeko lanak egiten ari da azken 
hilabeteetan Nafarroako Go-
bernua. Oronoz-Mugairik 
Sunbillarako IV. zatia bukatu-
ta, Nafarroako Gobernua Sun-
billatik Endarlatsarainoko bi-
dearen proiektua idazten hasi 

da, eta horren inguruan infor-
mazio eman nahi die herritarrei 
udalak. Bileran, proiektuaren 
inguruan jasotako informazioa 
eta udalak eginen dituen ale-
gazioak azalduko dituzte eta 
herritarren iritzia jaso nahi 
dute. Azaroaren 16an izanen 
da 18:30ean Kultur Etxean.

N-121-A errepideko lanen inguruan 
bilera eginen dute azaroaren 16an

A. LARRETXEA 
BixtuBera energia komuni-
tatea aurkeztu zuten urriaren 
26an Kultur Etxean. Sei hi-
labetez partaidetza prozesua 
egin dute herritarrek udalak 
sustatuta, Elhuyarren eta 
Goienerren laguntzarekin. 
Kooperatiba forma hartu du 
Energia Berriztagarrien Ko-
munitateak, eta herritarrek 
izanen dute gidaritza. 

Ekitaldian kooperatibaren 
parte diren hainbat herrita-
rrek parte hartu zuten. Ainhoa 
Lanz lehendakariak, Esteban 
Agirre udaleko zinegotziak, 
Clara Rouget komunikazio 
taldeko kideak eta Jokin Itu-
rria proiektu-taldeko kideak. 
Logo lehiaketa irabazi duen 
Enara Jorajuriari saria eman 
zioten ekitaldi berean.

Bazkide izateko 60 euroko 
ekarpen bakar bat egin behar-

ko da, aldi bakar batean edo 
lau alditan ordaintzekoa. 
Izena emateko eta informa-
zio gehiago biltzeko webgu-
nea ere martxan jarri dute, 
bixtubera.eus helbidean, eta 
e-mail bat ere zabaldu dute: 
info@bixtubera.eus. Herriko 
dendetan zabalduko dituzten 
orrietan ere eman ahal izanen 
da izena.  

29 bazkiderekin hasi dute 
bidea, eta asmoa urte bukae-
rarako 100 bazkide izatea da. 

Kooperatibaren sortzaileak. UTZITAKOA

Aurkeztu dute 
BixtuBera herriko 
energia kooperatiba
Kooperatiba 29 bazkiderekin abiatu da eta urte bukaerarako 
100 bazkide lortzeko helburua paratu dute

Gure Txokoako jubenilen en-
trenatzaile Juan Luis Irazoki 
saritu dute Gipuzkoako Entre-
natzaileen galan iazko denbo-
raldiko lanagatik. Gure Txo-
koako jubenilak Gipuzkoako 
gorengoen mailako txapeldun 
izan ziren eta ohorezko mai-
lara igotzea lortu zuten.

Juan Luis Irazoki 
entrenatzailea 
saritu dute

A. LARRETXEA 
Maiatzaren 20an uholde larria 
izan zen eta uholdeak eragin-
dako kalteak konpontzeko 
lanean ari da udala. Abendu-
ra bitartean, baserri auzoeta-
ko pistak moldatuko dituzte, 
Nafarroako Gobernuak mol-
daketa horiek larrialdi gisa 
izendatu baititu. Dirulaguntza 
bidez finantzatuko dira, eta 
191.013,01 euroko kostua iza-
nen dute. Hauek dira molda-
tuko dituztenak. Suspelttikin; 
Eguriko bidea, Mitxeoren 
bordatik goiti doana eta Age-
rratik Suspelttikira doana; 

Eltzaurdian Larratxen borda-
rakoa; Zian Peñabordarako 
bidea; Kaulerako bidea; Ga-
raitarretan Uxanen Zia erre-
karen ondokoa eta Zalainen 
Mandanikiko bordakoa. 

Eguriko bidea, Suspelttikin. 

Maiatzeko uholdeetan kaltetutako pistak 
moldatzeko lanak esleitu ditu udalak

Dagoeneko hasiak dira kinto 
besta antolatzen. Azaroko or-
tziraletan pintxo pote bereziak 
eginen dituzte, eltzeitsuak 
paratu dituzte dirua biltzeko 
eta egunean berean euro bat 
ordainduko dute bazkaltiarrek. 
Kinto egunean txaranga ibili-
ko da karrikaz karrika. 

Kinto besta 
azaroaren 25ean 
ospatuko dute

AITOR AROTZENA
Bortzirietako herri eskola pu-
blikoen bestaren lehenbiziko 
edizioa ospatu zuten urriaren 
28an, Irain eskolako Guraso 
Elkarteak antolatua, Balorazio 
hagitz ona egin zuten, Bortzi-
rietako 800 bat lagun bildu 
baitziren bortz herrietako es-
kola komunitateak elkartuz. 
Irainekoekin batera, Berako 
Ricardo Baroja, Etxalarko Lan-
dagain eta Arantza eta Igan-
tziko ikasle, irakasle eta gura-
soak ere etorri ziren, baita bortz 
herrietako alkateak ere. Has-
teko, Harriondoa atarian bil-
du ziren eta bertan egin zen 

Paola Oskoz Irain eskolako 
ikasle ohiak gidatutako harre-
ra ekitaldia. Herrietako esko-
la publikoen garrantzia azpi-
marratu zuen eta, ondotik, 
Irain eskolako seigarren mai-
lako ikasleek bertsoak kanta-
tu zituzten eta ekitaldira joan 
ziren alkateekin argazkiak 
atera zituzten. Handik abiatu 
eta trikitilarien musikarekin 
karrikaz karrika ibili ziren, han 
eta hemen dantza saioak es-
kainiz. Plazara ailegatutakoan, 
talde argazkia atera zuten eta 
bertsoak, tailerrak eta jolasak 
izan zituzten, baita DJ Xaibo-
rren musika ere.

Eskoletako ikasle, guraso eta irakasleen taldeko argazkia plazan. UTZITAKOA

Bortzirietako herri 
eskolen besta 
arrakastatsua
800 bat lagun bildu ziren Irain eskolako Guraso Elkarteak lehen 
aldiz antolatutako ospakizunean

San Fermin elkarteak omenduak
Aurten 90 urte (Modesto Barroso, Elvira Etxarte eta Juan 
Mikelarena) eta 85 urte bete dituzten bertze dozena bat 
bazkide omendu zituen San Fermin elkarteak urriaren 28ko 
ospakizunean. Jaione Telletxeak aurreskua dantzatu zien 
Alondegiko atarian eta alkateak ere solas batzuk egin zituen.

AITOR AROTZENA

Realzaleen mus txapelketa
Lesakako Realzalik peñaren bigarren urteurreneko mus 
txapelketan 20 bikotek hartu zuen parte urriaren 31n. 
Irabazleak Igantziko Unai Telletxea eta Jorge Agirre izan 
ziren, finalean Beñat Konde eta Mikel Leitzari irabazita. 
Ekaitz Badiola eta Joseba Etxarte hirugarren izan ziren.

UTZITAKOA

LESAKA

Nafarroako bertsolari txapel-
ketako azken finalaurrekoa 
herrian jokatuko da azaroaren 
19an. Hasieran Harriondoan 
egitekoa baldin bazen ere, 
ohartu orduko sarrerak agor-
tu ziren eta honenbertzez, 
udal pilotalekuan eginen dute 
saioa, igandean 17:30ean. Josu 
Sanjurjo herritarra ariko da 
kantari eta Alaitz Rekondo 
gai-jartzaile. Hitzordu handi 
honekin lotuta, Oinaz Bidean, 
Lesakako bertsolaritzako ibil-
bide berria ere eginen dute 
igandean 11:00etan Harrion-
dotik abiatuta.

Bertso txapelketa 
eta bertso ibilbidea 
igandean

Goiuri Urra 
hirugarren EHko 
cross countryn

Elgoibarren jokatu zen 
Euskal Herriko cross 
country txapelketan 18 urtez 
beheitiko kategorian 
hirugarren izan zen Goiuri 
Urra Yecora herriko motor 
gidaria. 15 urterekin 
gidaririk gazteena izan 
arren, parte hartu zuten 127 
gidarien artean scratchean 
(orokorrean) 66. izan zen.

UTZITAKOA

Andra Mari zahar egoitzak 25 
urte beteko ditu abenduaren 
8an. Hori dela eta, hainbat 
aktibitate prestatu dituzte, 
azaroko azkeneko astean zehar 
eginen dituztenak: bertso kan-
tuak, txokolate jatea, opil jatea 
trikitixen soinuekin, dantzal-
diak eta musika, bingo bere-
zia… Aste horretan egoitza 
apainduko dute, aspaldiko 
argazkiak zintzilikatuz eta 
bertze hainbat dekorazio pa-
ratuz.  Data hurbiltzen den 
heinean, informazio gehiago 
emanen dute, egunak eta or-
dutegiak zehaztuz.

Andra Mari Zahar 
Etxea 25. urteurrena 
ospatzen

AITOR AROTZENA LESAKA
Nafarroako Enpresa Korpo-
razio Publikoak (CPEN) eta 
Lesakako Udalak basotze 
proiektu bat jarri dute martxan, 
2021eko otsailean izandako 
suteak suntsitutako baso-ma-
sen zati bat berreskuratzeko 
eta Nafarroako enpresen be-
rotegi-efektuko gasen isuriak 

konpentsatuko dituzten kar-
bono-hustubideak sortzeko 
helburu bikoitzarekin

Nafarroan karbono-hustu-
bide gisa katalogatuta dagoen 
eta lankidetza publiko-priba-
tuaren emaitza den lehen 
proiektua aurkeztu zuten 
urriaren 31n Lesakan.  Ekimen 
honek, azken urteetako sutee-

tan kiskalitako lurrak oihan-
berritzeaz gain, Nafarroan 
enpresen jarduerak sortutako 
berotegi-efektuko isuriak bo-
rondatez konpentsatzeko la-
gungarri izanen da.

Nafarroako Enpresa Korpo-
razio Publikoak CPEN Basoa 
izenpean bultzatutako epe 
luzeko proiektu honen tes-
tuinguruan, gaur Lesakako 
lehen oihanberritze eremuan 
izan dira Jose Mari Aierdi, Na-
farroako Gobernuko Landa 
Garapeneko eta Ingurumene-
ko kontseilaria; Ladis Satrus-
tegi, Lesakako alkatea; Fran-
cisco Fernández Nistal, CPE-
Neko zuzendari nagusia; Javier 
Martínez, Nafarroako Landa 
Kutxako Gizarte Ekintza arlo-
ko zuzendaria; François De-
lamarre, ArcelorMittal Lesa-
kako lantegi arduraduna; eta 
Luis Sanz, GAN-NIK sozietate 
publikoko zuzendari kudea-
tzailea. Datozen hilabeteetan 
Lesakan eginen diren lanak 
ezagutu zituzten, baita proiek-
tuan parte hartzen duten hiru 
enpresen berotegi-efektuko 
gasen isuriak konpentsatzeko 
duen funtzioa ere.

Hautatutako parajea, Esko-
lamendi, 2021eko otsailean 
kiskali zen, Nafarroako Gipuz-
koako eta Lapurdiko hainbat 

udalerriri eragin zien sutean. 
Zehazki, 1.600 hektarea baino 
gehiago erre zituen eta Lesa-
kan 400 hektarea erre zituen. 
Proiektu honek 13 hektarea 
birlandatzea aurreikusten du, 
13 futbol-zelairen baliokidea 
d e n a .  O s o t a r a ,  1 8 . 2 8 9 
zuhaitz-landare landatuko 
dituzte. Lan teknikoa, GAN-
NIK sozietate publikoko ba-
so-kudeaketaren arlotik zu-
zentzen ari da, Nafarroako 
Gobernuko Landa Garapen 
eta Ingurumen Departamen-
tuarekin lankidetzan.

«Udalaren diruarekin ez zen 
posible izanen»
Ladis Satrustegi alkateak ho-
rrelako ekimen batek herria-
rentzat duen garrantzia azpi-
marratu du: «Proiektu hau 
hagitz interesgarria da Lesa-
karentzat, gure diruarekin ez 
litzateke posible izanen Esko-
lamendiko zonaldea basobe-
rritzea eta hagitz eskertuta 
gaude aukeragatik». 

Eskolamendira bisita egin 
aitzinetik, lankidetza hitzar-
men honen sinadura egin 
zuten. Proiektuaren sustatzai-
leak, CPEN eta Lesakako Uda-
la, ekimenera batu diren hiru 
enpresa pribatuekin batera, 
udaletxean elkartu ziren. 

Eskolamendiko 13 hektareatan eginen dituzte oihanberritze lanak. UTZITAKOA

Eskolamendin CO2 
emisioak konpentsatu 
ahal izateko proiektua
Gisa honetako Nafarroa osoko lehen ekimen pribatu-publikoa 
herrian kokatu dute eta 18.289 zuhaitz landatuko dituzte

ETXALAR

IRUNE ELIZAGOIEN
Martxa onean hasi zuten sasoia 
Etxalarko usategietan. Tti-
pi-Ttaparen 840. zenbakian 
aipatu bezala, sasoiko lehen 
egunean, urriaren 1ean, bortz 
dozena uso eta hamaika txo-
loma harrapatu zituzten. 
Lehenbiziko astean zazpi do-
zena txoloma harrapatu zituz-
ten. Baina egunak aitzinera 
joan ahala, euria eta haizegoa 
tarteko, uso guti pasatu da. 
Urriko hilabetea akabatu ze-
nean 20 dozena bertzerik ez 
zituzten harrapatuak. Usaza-
leek ziotenez, uso gutti pasa-
tu zen eta azaroko hogei egu-
nak aitzinetik zituztela, lane-
rako gogoz eta itxaropentsu 
zeuden.

2023-2024 larre erreketak
Mendiko oteak eta zikinak 
erretzea pentsatua duten guz-

tiek, eskaera egin beharko dute 
udal idazkaritzan, gero Nafa-
rroako Gobernuaren aitzinean 
tramitatzeko. Eskaerak aur-
kezteko epea abenduaren 31 
artekoa izanen da eta erreke-
tak egiteko azken eguna api-
rilaren 30a izanen da. Erabat 
debekatua egonen da baime-
nik gabeko erreketak egitea, 
hagitz arriskutsuak direlako 
eta oihaneko suteak eragin 
ditzaketeelako. 

20 dozena uso 
bakarrik harrapatu 
dituzte urrian
Uso guti pasatu zen joan den hilabetean eta oraindik gehienak 
iristekoak ziren azaro hasieran

Etxalarren BTT ibilaldi bat 
prestatzeko lanetan ari da ho-
netarako sortu den lantaldea. 
Antolaketarako dirua biltzeko, 
saski eder baten zozketa eginen 
dute abenduaren 30ean, ur-
teko azken larunbatean, pla-
zan. Boletoak 2 eurotan eros 
daitezke plazako dendan. 

Etxalarko BTT 
ibilaldia 
berreskuratzen

Saski ederra prest dute. EDURNE ARTOLA

Hilerria lorez apaindua
Gau beltzaren biharamunean, azaroaren 1eko ohiko 
Domisaindu egunean, lorez apaindua ernatu zen hilerria. 
Urteroko ohiturari eutsiz, jende andana hurbildu zen 
dagoeneko ondoan ez ditugunei bisita egin eta loreak uztera 
eta itxura ederra hartu zuen kanposainduak. 

IRUNE ELIZAGOIEN

Udaletxeko arkupean paratu zuten photocall-a. LEIRE OLAGARAI

Urte aunitzez Etxalarren ezta 
Gau Beltzik ospatu eta herritar 
batzuei esker, indarra hartzen 
ari den besta da. Photocall-era 
familia eta koadrila dezente 
hurbildu ziren, aurpegi mar-
goketan gelditu gabe lanean 
aritu ziren, eta herriari itzulia 
ematera ere jende ugari ani-
matu zen. Ondoko afari auto-

gestionatuan eta ostatuetan 
ere, giroa nahi adina luzatze-
ko aukera izan zen.

Aurten antolatzaile taldea 
handitu eta berrikuntza batzuk 
sartu dira. Hurrengo edizioa-
ri begira, proposamen berriak 
eta lana egiteko prest dagoen 
edozeinentzat irekia dago lan-
taldea. 

Indarra hartzen ari den Gau Beltza 
ospatu dute herrian bigarren urtez

Usazaleak lanean sasoi hasieran.



IGANTZI

26 ttipi-ttapa | 842. zk. | 2023-11-16

ANA ETA ITZIAR
Urtero bezala, oraingoan ere 
Paris 365 fundazioak janari bil-
keta eginen du. Kanpaina ho-
netan parte hartu nahi duen 
edozeinek Erretorebaitan aza-
roaren 20an 10:00etatik 12:00eta-
ra eta 16:00etatik 19:00etara 
eraman dezake bere ekarpena. 

Gogoan izan iraupen haundiko 
janaria izatea komeni dela, eta 
norbaitek diruz lagundu nahi 
badu, herriko banketxean kon-
tu korrontea irekita dago. Azken 
modu hori erabiliz gero, nor-
bere datuak emanda, hurrengo 
errenta aitorpenean deskontua 
egiteko balio dezake.

Paris 365 
fundazioarentzat 
janari bilketa
Azaroaren 20an, goizez eta arratsaldez, jatekoa 
Erretorebaitan bilduko dute

Igantzi Bizirik Ezkurran

Malerreka Bizirik-ek gonbidatuta, azaroaren 5ean Igantzi Bizi- 
rik-eko kide batzuk Ezkurran antolatua zuten mendi martxara 
joan ziren. Ibilbide polita antolatu zuten bertako mendietako 
hondar megalitikoen inguruan. Makroproiektuen aurka dauden 
plataformak elkartu eta elkarlanerako momentu egokia izan zen. 

UTZITAKO ARGAZKIA

Biltokik antolatzen dituen eki-
taldietan lagundu dutenentzat, 
eskertza moduan, afaria anto-
latu du azaroaren 25ean. Afaria 
bazkide nahiz bazkide ez dire-
nentzat irekia da, beti ere la-
gundu badute. Mus eta partxis 
tximista txapelketak berriz ere 
abian dira. Anima zaitezte!

Laguntza 
eskertzeko afaria 
antolatu du Biltokik

Eskolako haurrek hurrengo 
irteera aurreikusita dute. Urte-
ro bezala, auzolana eginen dute 
herriko karriketan eta Berrizau-
nen Bidasoko bazterretan. Gar-
biketan aritzen dira eta zikin 
pila ederra biltzen dute oraindik 
ere. Eguraldi lagun duten lehen-
biziko ortziralean ariko dira.

Auzolanean ariko 
dira eskolako 
haurrak

ANA ETA ITZIAR
Abenduaren 7tik 10erako egu-
netan Giltzarri abesbatzako 
kideek taldearen urtemuga 
ospatzeko asmoa dute, eta 
horren harira, Valentziara 
bidaiatzea erabaki dute.

Duela urte bat Erriberrin 
egindako abesbatzen topa-

keta batean ezagututako Va-
lentziako abesbatza batekin 
harremana sakonduz, han 
kontzertuak emanen dituz-
tela jakinarazi dute. Buelta-
rakoan eskatuko diegu hango 
berri eta esperientzia konta-
tzeko. Seguru zer kontatu 
izanen dutela. 

Giltzarri abesbatzakoak abenduan 
Valentziara joanen dira

Oihan Telletxea Sein herriko 
futbolari gaztea bere ibilbidean 
aitzinera doa. Euskal Herriko 
Selekzioarekin partidak jokatu 
ditu Asturiasen eta Galizian. 
Otsailaren 10ean jokatuko den 
urrezko faserako sailkatu dira, 
16 urtez azpikoen mailan. Ai-
patzekoak dira Oihanek sartu-
tako bi golak! Aupa hi!

Oihan Telletxea Sein 
Euskal Herriko 
Selekzioarekin

NEREA ALZURI
Plazan artalde ederra, frontoian 
bertako produktuen eta esku-
lanen hamazazpi postu, triki-
tilariak eta panderojoleak ha-
rat-honat... Giro ederra izan 
zen Ekaitza Elkarteak antolatu- 
tako 27. Baserritarren Egunean. 
Gazta lehiaketan sei gazta aur-
keztu zituzten eta sariak Lara-
buruko bordara, Etxeberriko 
bordara eta Martineko borda-
ra joan ziren, hurrenez hurren. 
Ahari lehiaketan, Ximoneko 
Antonio Iturriarenak hartu zuen 
saria eta zozketako zarea Dabid 
Iturriari tokatu zitzaion. 

Kultur egunetako bertze 
ekitaldiak ere ederki atera zi-
ren: Elikadurari buruzko Goiu-
ri Arestiren hitzaldiak interes 
handia piztu zuen, Iñaki Laba- 
ka + LBK banden kontzertuan 
giro polita sortu zen, Magma 
Mia antzerkian jendeak goza-
tu zuen, baita Ameliren ipuin 
kontaketan ere. Partxisean 
txapeldun Alazne Baleztena 
eta Intza Ugalde eta txapeldu- 
norde Iker Alzuri eta Yuri de 
Rueda izan ziren; eta musean 
Josune Otxandorena eta Patxi 
Iturria irabazle eta Jon Alzuri 
eta Andoni Mitxelena bigarren. 

Giro ezin hobean 
joan dira kultur 
egunak
Laraburuko bordako gaztak irabazi du Baserritarren Eguneko 
gazta lehiaketa

Jende aunitz bildu zen Baserritarren Egunean frontoian. JOSE RAMON AMOROS

Azaroaren 5eko mus eta partxis txapelketetako sarituak. EKAITZA ELKARTEA

Bertze urte batez, Paris 365 
jantoki solidarioarentzat ja-
nari bilketa antolatu dute he-
rrian, beharrean eta eskasian 
dagoen jende kopurua area-
gotu egin baita aurten ere. 

Kanpaina honetan parte 
hartu nahi izanez, azaroaren 
20an, astelehenean, 10:00eta-
tik 12:00etara eta 16:00etatik 
19:00etara, Bortzak Bat koo-
peratibara eraman beharko 
da jatekoa. Epe luzera irauten 
duen jatekoak eskatu dituzte.

Laguntza emateko bertze 
aukera herriko bankuetan 
dauden kontuetan ekarpena 
egitea izanen da. Diruarekin 
batera, norbere datuak ematea 
ere komeni da, errenta aitor-
penean desgrabatzeko.

Paris 365 jantoki solidarioak 
eskerrak eman nahi izan diz-
kie euren laguntza ematen 
duten guztiei.

Paris 365 jantoki 
solidarioarentzat 
janari bilketa

Gazako herritarren aurkako 
krimenak gaitzesteko eta Pa-
lestinako herriari elkartasuna 
adierazteko adierazpena onar-
tu du udalak. Hala, «enbargo 
militarra, boikota eta Israeli 
jarritako zigorrak babesten» 
dituela erran eta «herritar zibi-
len eta indarkeriaren biktimen 
aurkako erasoak gaitzetsi» ditu, 
«erantzukizun handiena, oku-
patzaileek, Israelek, sionismoak 
eta aliatuek, AEBk eta EBk» 
dutela salatuz. «Herri palesti-
narraren bakea askatasuna eta 
justizia lortuta baino ez da eto-
rriko», nabarmendu du udalak.

Palestinako herriari 
elkartasuna adierazi 
dio udalak

'Magma mia' antzerkian jendeak aski tarte atsegina pasatu zuen. G. PIKABEA

MAIDER PETRIRENA
Koldo Herrera Urroz herrita-
rrak, Arantzako Dani Iparra-
girrerekin batera Euskal He-
rriko Mendi duatloi txapelke-
ta izugarria egin du. Azken 
proba Adunan izan zuten eta 
honetan ere, parte hartu duten 
guztietan bezala, garaipena 
eskuratu zuten binakako erre-
leboen modalitatean. Aburu-
za sagardotegian denboraldi 
bukaerako bestaz gain, bertan 
ere maila bakoitzeko sariak 
eta txapelak banatu zituzten. 
Aurreskua ere dantzatu zieten. 
Zorionak bikote, a ze nolako 
txapelketa egin duzuen.

Organikopa
Nafarroako Gobernuak, Hon-
dakinen Partzuergoaren bidez, 
materia organikoaren bilketa-
ri buruz bultzatzen duen Or-
ganikoparen hirugarren edi-
zioari esker, materia organi-
koaren bilketa % 9,3 handitu 
da aurten. Organikoparen 
edizio hau bi hilabetez garatu 
dute 92 udalerritan eta hon-
dakinak kudeatzeko 10 era-
kundetan banatuta. Materia 
organiko gehien eta onena 
berreskuratu duten herriei sa-
riak eman zaizkie, Malerreka-
ko Mankomunitatean, Elgo-
rriaga, Doneztebe eta Sunbilla. 

Dani Iparragirre eta Koldo Herrera txapeldun. UTZITAKOA

Koldo Herrera eta 
Iparragirre Euskal 
Herriko txapeldun
Binakako errelebo modalitatean Euskal Herrko mendi duatloi 
zirkuituan parte hartu duten proba guziak irabazi dituzte

Bularreko minbiziaren aurka lasterka
Bularreko minbiziaren aurkako XII. lasterketa urriaren 29an 
Iruñean egin zen, Saray elkarteak antolatua. 5 kilometroko 
ibilbidea izaten da, abiapuntu eta meta Gazteluko Plazan 
izanik. Herritarrek egun berezi honi keinua egin diote. DJ 
J&J-k speaker eta musika jartzen parte hartu zuten.

NIEVES BIURRARENA

Batukada ikastaroa lehen aldiz
Ikasturte honetan eskolaz kanpoko jardueren artean, 
berrikuntza bat daukagu. Asteartero, bi orduz, kuadrilla eder 
bat batukada ikasteko eta giro ederrean pasatzeko elkartzen 
da Herriko Etxeko ganbaran, Uxua Etxeberria irakaslearekin. 
Guztira hogei pertsonek batukadaz gozatzen dute.

GORETI ANZIZAR

Heldu den egunetan ere agen-
da bete-betea izanen da. Aza-
roaren 17an feriak izanen dira, 
azaroaren 24an, aldiz, Liliak 
xuri beltzean errezitaldi mu-
sikala izanen da iluntzean li-
burutegian. Biharamunean, 
Malerrekako rallya eginen dute 
Malerreka Sportek antolatuta.

Feriak, errezitaldia 
eta rallya heldu den 
egunetan

TTIPI-TTAPA
Bertze urte batez Mendiaren 
Eguna antolatu du Erreka Kirol 
Elkarteak. Goizean goiz hasiko 
dute eguna, 07:30ean gelditu 
baitira autobus geltokian men-
dira irteera egiteko. Ondotik, 
itzuleran poteoa eginen dute 
herriko ostatuetan barna eta 
14:30ean Casino elkartean 
bazkaria izanen dute. Azaroa-
ren 23a baino lehen apuntatu 
beharko da Casino elkartean.

Arratsaldean izanen du ja-
rraipena egitarauak, Alex Txi-
kon alpinistaren bisita izanen 
baitute. 18:00etan Manaslu, 

historiako lehenbiziko neguko 
igoera dokumentalaren proiek-
zioa eta solasaldia eginen dute 
Ainara Marizkurrena Sagase-
taren oroimenez.

Dokumentalean Txikonek 
Manaslun izandako esperien-
tzia kontatzen du. Azken hiru 
neguak bertan pasa ditu men-
dizaleak eta hirugarrenean 
lortu du lehen aldiz historian 
Manaslu neguan igotzea. 

Emanaldirako sarrerak 5 eu-
roko prezioa du eta aitzinetik 
Ostizen eta Titin erosten ahal-
ko dira, eta baita egun berean 
zineman ere.

Azaroaren 26an 
eginen dute 
Mendiaren Eguna
Mendi irteera, poteoa, bazkaria, eta Alex Txikonen 
dokumentalaren emanaldia izanen dituzte

TTIPI-TTAPA 
Herritarrek erosketak herrian 
egitea nahi du Merkatari eta 
Zerbitzu elkarteak, eta kon-
tzientziazio kanpaina hasi dute 
hainbat bideoren bidez. Lehe-
nengoan, herriak komertzio 
irekiekin eta itxiekin duen 
itxura erakutsi dute. Hurren-

goetan erosleen testigantzak, 
elkarteak babesten dituen kirol 
taldeen hitzak eta merkatarien 
langileen irudiak bilduko di-
tuzte, bertzeak bertze. Kanpai-
naren  bidez herritarrak herrian 
erostera bultzatu nahi dituzte. 
«Erosketak egiten hastean he-
rritik hastea nahi dugu». 

Kontzientziazio kanpaina hasi du 
Merkatari eta Zerbitzu elkarteak

Gaxuxa Zelaieta 
Nafarroako 
txapeldun judoan

Sortzez legasarra den, baina, 
Errekan aritzen den Gaxuxa 
Zelaieta Eulate Nafarroako 
Judo Txapelketa irabazi du 
57 kiloz azpikoan. Adinez 
kadetea bada ere, senior mai-
lan irabazi du domina. Zo-
rionak!

UTZITAKOA

Bigarrenez ospatu dute Gau Beltza
Urriaren 31n Gau Beltza ospatu zuten bigarrenez Erreka Gura-
so Elkarteak antolatuta. Apaindutako kalabazen erakusketa eta 
photocall egin zituzten, gero kalejiran eskolako aterpera joan 
ziren eta, azkenik, txokolatea jan zuten eta beldurrak erre zi-
tuzten. Giro polita izan zuten Gau Beltza ospatzeko.

ERREKA GURASO ELKARTEA

ARKAITZ MINDEGIA
Ugaitz Elizalde Bereau pilo-
taria lan bikaina egiten ari da  
eta Garfe enpresak bere lana-
ri saria eman dio, bertze urte 
batez kontratua berritu baitio. 

Garferekin azken torneoa 
Bodegas Taronena izan zuen, 
eta asteburu honetan, azaroa-

ren 19an, lau eta erdiko final 
laurdenetako partida jokatu-
ko du Pradoren aurka, Errio-
xako Pradejon herrian. Hala 
ere, ezin atzendu Gartzaron-
go txapelketa irabazi duela 
Alduntzin atzelariarekin eta 
Oberena klubarekin ere Na-
farroako txapelketan ari dela.

Ugaitz Elizalderi  
urte batez luzatu 
diote kontratua
Urtez urte palmaresa osatzen ari den herriko pilotariak 
Garferekin segituko du

Eskolako lagunek ere hasi dituzte irteerak. Irudian Peru Harrira egindakoa ageri da. 

A. MINDEGIA
Ikasturtea hasita, Pulunpa es-
kolako guraso elkartea ere mar-
txan da. Aurtengoan, bi gura-
soren txanda akitu da eta bertze 
bi batu dira elkartera. Iaz beza-
la, Legasako, Sunbillako eta 
Iturengo gurasoek elkarrekin 
antolatuko dituzte hitzaldiak 
eta dagoeneko lehenbizikoa 
prest dute. Azaroaren 20an Le-
gasako eskolan izanen da eta 
Oihana Zabaletak gatazken 
inguruan emanen du. Hitzaldiak 
eta bertze ekitaldiak antolatze-
ko diru iturria izaten dute gu-
rasoen kuota, baina horrez gain, 
Eguberrietako jaialdian eginen 

den zozketako txartelak laster 
paratuko dituzte saltzeko. 

II. Bideo Sormen Lehiaketa 
Arnasetik II. Bideo Sormen 
Lehiaketan parte hartu dute 
herriko gazteek. Hiru katego-
riatan banatua da, eta guk da-
kigunez, Pulunpa eskolako 5. 
eta 6. mailako ikasleek bertan 
parte hartu dute. Formatu li-
brean euren herria nolakoa den, 
zer egin daitekeen eta zergatik 
den egokia euskararen maila 
hobetzeko kontatu dute. Pu-
lunparap abestia ere sortu dute. 
www.arnasagara.eusen ikus 
daiteke, baita botoa eman ere.

Ikasturtea hastearekin batera, Pulunpa 
eskolako guraso elkartea lanean 

Azaro erdian gauden honetan, 
aurtengo uso ehiza nahiko 
eskasa izaten ari dela aipatu 
dute herriko ehiztariek. Nahiz 
eta batzuek uso batzuk ekarri 
dituzten etxera, ezta banda 
aunitzik pasatu. Hala ere, ba-
surde ehizan dabiltzanek ba-
tzuk bota dituzte. 

Ehiztariak 
denboraldi 
bete-betean

Aldizkari honetako berriak 
idazterakoan, oraindik Aur-
tizko bestak hasi eta akitzekoak 
ziren , eta hurrengoan emanen 
dugu horien berri. Bertzetik, 
abendu hasieran, aurten ere 
kultur egunak izanen dira, 
adin guzietako jendearenda-
ko ekitaldiak izanen dira.

Abendu hasieran 
kultur egunak denen 
gozamenerako

A. MINDEGIA
Urriko azken egunean, azken 
urteotan, Gau Beltzean mur-
gitzen dira arratsalde-iluna-
bar partean herrian. Eta hala 
izan da aurten ere, Iturenen 
eta Aurtitzen haurrak mozo-
rroturik hainbat ekintza egin 
baitzituzten. Alde batetik, 
Iturenen herrian barna ibili 
ziren mozorro kalejiran, triki-
tixa eta pandero doinuekin. 
Hitzorduari borobiltzeko, he-
rriko etxeko ganbaran merien-
da-afaria egin eta mozorro 
besta izan zuten. Bertzetik, 
Aurtitzen, Koianea Ttikia fron-

toian bildu eta, hasteko, mar-
gotzen aritu ziren. Sua piztu 
eta haur bakoitzak bere bel-
durrak sutara bota zituen. 

Aurtengoan, berrikuntza 
bezala, gurasoek ginkana po-
lit bat ere antolatu zieten. 
Pistak irakurriz, herriko etxeen 
izenak asmatu eta etxe ba-
koitzean herriko etxe baten 
letra bat bilduz ibili ziren, eta 
gisa horretara, letra guziak 
bilduz, altxorra zegoen etxea-
ren izena asmatu eta bertara 
joan ziren saria eske. Akitze-
ko, ostatuan bokata jatea egin 
zuten.

Gau Beltza oroituz ekitaldiak egin dituzte 
Iturenen eta Aurtitzen

Bai Iturenen, bai Aurtitzen ederki ibili ziren urriaren 31n. UTZITAKO ARGAZKIA

ZUBIETA

F. ETXEKOLONEA
Piz&LohiPest musika jaialdia 
antolatu dute aurten ere Zu-
bietako gazteek abenduaren 
lehen astebururako, abendua-
ren 1 eta 2rako. Beti bezala, 
eskualdeko musikari eta taldeei 
beraien lana plazaratzeko au-
kera emanen die jaialdiak. 

Joan den urtean hamar bat 
talde eta DJak izan zituzten, 
baina horrekin batera, jan-eda-
tekoak eta bestelako ikusga-
rriak ere izanen dituzte. Orain-
dik egitaraua eta zein taldek 
joko duten zehaztu gabe dago, 
baina hurrengo aldizkarian 
emanen dugu horren berri.

Piz&LohiPest musika jaialdia abenduko 
lehen asteburuan ospatuko dute

FERMIN ETXEKOLONEA
Azaroaren 1ean Iruñeko Na-
farroa Arenan jokatutako aiz-
kolari txapelketa nagusiaren 
atarian Euskal Herriko Herri 
Kirol Federazioak omenaldia 
eskaini zion hamar aldiz Eus-
kal Herriko txapeldun eta Na-
farroakoa hainbatetan izan 
zen Mikel Mindegiari. Bere 
ibilbideari buruzko bideoa 
ikusi ondotik, Aurreskua dan-
tzatu zioten eta Txapeldun 
handia idatzirik zuen txapela 
eta bonsai bat eman zioten.

Udal hauteskundeak
Aurreko zenbakian agertu ze-
nez, baten faltan bi talde aur-
keztuko dira oraingoan aza-
roaren 26ko udal hauteskun-
deetara: Ernesto Dominguez 
gaur egungo alkatea buru duen 
Herriko Taldea eta erabat he-
rritik kanpoko jendeak osatu-

tako Aulki Zuriak. Hauteskun-
de-mahaiaren osaketa, berriz, 
maiatzeko bera izanen da: 
Joxean Elizalde izanen da pre-
sidentea eta Arrate Leizeaga 
eta Izaskun Zubialde bokalak.

Mikel Mindegia 
omendu dute 
Nafarroa Arenan
Euskal Herriko aizkolari txapelketa nagusiaren atarian, Euskal 
Herriko Herri Kirol Federazioaren eskutik

Joaldunak Irrisarriko txondorra pizten
Joan den urtean bezala, aurten ere herriko joaldunek parte 
hartu dute Igantziko Irrisarri Land parkeko txondorraren 
piztuera ekitaldian. Zaporeak Gobernuz Kanpoko Erakundea 
izan da txondorra piztu duena eta bertze zenbait musikarien 
doinuekin batera, joare soinuak ere aditu ziren.

UTZITAKOA

Mikel Mindegia hunkiturik.

MALERREKA

TTIPI-TTAPA DONEZTEBE
Baztan, Malerreka eta Bortzi-
rietako Enpleguari buruz-
ko lehen topaketa eginen dute 
azaroaren 21ean, asteartean, 
09:00etatik 13:00etara Donez-
tebeko zineman. Jardunal-
di horretan,  enpleguarekin ze-
rikusia duten hainbat gairi bu-
ruz ariko dira.

Honela, Nafar Lansare En-
plegu Zerbitzuak toki entita-
teei  eta enpresei eskain-
tzen dizkien zerbitzuak aur-
keztuko dituzte. Horietako ba-
tzuetan berritasun garrantzi-
t s u a k   d i t u z t e .  B a z t a n , 

Malerreka, Bortziriak Enplegu 
Taldearen aurkezpena ere 
eginen dute. Gizarteratze en-
p r e s e k   e n p l e g u a n   d u -
ten lan garrantzitsua agertuko 
dute eta Elizondoko Lanbi-
de Eskolak eskainitako zerbi-
tzuen berri  ere  emanen 
dute, interesgarriak diren be-
rrikuntza batzuekin. Jardu-
naldian parte hartzeko, ize-
na eman behar da formularioa 
betez: https://docs.google.com/
forms/d/e/ 1FAIpQLSeNdIHG 
k U y k u 8 C d 6 E j D I O 4 Z W G 
pBbrlsnClFOC xIt3FJC-YMSA/
viewform 

I. Enplegu Topaketa 
azaroaren 21ean 
Donezteben prest
Asteartean 09:00etatik 13:00etara ariko dira zineman eta 
Baztan, Malerreka, Bortziriak Enplegu Taldea aurkeztuko dute

Arimen gaua lehen aldiz Urrozen
Gau Beltzaren edo Arimen Gauaren ohitura zabaltzen ari da 
eta Urrozen, lehen aldiz egin dute. Arratsaldean aurpegiak 
margotzen ibili ziren haurrak, musikaz alaiturik. Bakoitzak 
bere beldurrak orri batean idatzi eta sutan erre zituzten gero. 
Eguna akitzeko, merienda-afaria egin zuten ostatuan.

ARGAZKIA ETA TESTUA: JAIONE ARIZTEGITTIPI-TTAPA
Malerrekako Rallya prestatzen 
hasiak dira Malerreka Motors-
port kirol elkarteko kideak. 
Azaroaren 24an eta 25ean 
eginen dute lasterketa, zazpi-
garrenez eta, iaz bezala, zortzi 
tarte eginen dituzte Malerre-
kan barna, denera 90 km kro-

nometratuz. Gainera, lehen 
aldiz, Julen Bilbao Koparako 
puntuagarra izanen da. Ko-
misario bila ere badabiltza 
antolatzaileak. Horretarako, 
malerrekamotorsport@hot-
mail.com helbide elektroni-
kora idatzi edo 608 83 07 14 
zenbakira Whatsappa bidali.

Malerrekako VII. Rallya azaroaren 24an 
eta 25ean eginen dute

Makroproiektu eolikoen kontra Ezkurran
Malerreka Bizirik taldeak antolatuta, Malerrekan eolikoak?! 
Ez lelopean mendi martxa egin zuten azaroaren 5ean 
Ezkurran. Ezkurratik abiatu eta Erakurri eta Iruñarrin barna 
ibili ziren mendizaleak eta jende dezente bildu zen. Handik 
bueltan talo jana egin zuten frontoian, giro ederrean.

UTZITAKOA

Eskuz Banakako 
Txapelketan ari da 
Zabaleta

Eskuz Banakako Lau eta 
Erdiko Txapelketan parte 
hartzen ari da Goiuri 
Zabaleta herritarra. 
Faboritoen artean aipatu 
dute bere izena eta gogor 
ariko da lehian abenduaren 
17an txapel beltza janzteko.

MASTER LABORAL KUTXA

TTIPI TTAPA
Azaroaren 11n egitekoa zuten 
Independentzia Eguna, baina 
hitzordua atzeratzea erabaki 
du Sortuk. Ohar bidez eman 
dute erabakiaren berri eta in-
dependentziarantz urratsak 
egiten jarraitzeko deia luzatu 
nahi izan dute: «horretarako, 

Leitzan nahiz Euskal Herri 
osoan azaroan ditugun ha-
maika ekimenetan parte har-
tzera animatu nahi ditugu 
herritarrak». Hitzordua ez 
dutela bertan behera utzi ar-
gitu nahi izan dute eta aurre-
rago jakinaraziko dute data 
berria.

Independentzia Eguna atzeratzea 
erabaki du Sortuk

Udazkeneko festa ospatu dute 
Gaztaina erreen usaina zabaldu zen urriaren 28an herriko 
plazan. Denok Bat Guraso Elkarteak Udazkeneko Festa 
antolatu zuen. Karrapea udazkenarekin lotutako marrazki 
eta eskulanekin apaindu zuten eta danbolinean erretako 
gaztainak jan ondotik, jira eta buelta, dantzan ibili ziren.

DENOK BAT GURASO ELKARTEA

TTIPI-TTAPA
Hilabeteko bigarren asteburua 
izanik,  zinema klasikoak eta 
komertzialak, biek izanen dute 
tokia Herri Aretoko progra-
mazioan. Zaharrak berri zine 
zikloari segida emanez, Buster 
Keaton zuzendariaren El rey 
de los cowboys  filma proiek-
tatuko dute. Larunbatean, 
azaroaren 18an, jatorrizko 
bertsioan eskainiko dute eta 
igandean, azaroaren 19an, 
gaztelaniaz. Bi emanaldiak 
17:00etan hasiko dira. Horren 
ondotik,  19:30ean, urri bu-
kaeran estreinatu duten La 

contadora de peliculas filma 
ikusteko aukera izanen da 
gaztelaniaz. Lone Scherfig 
zinema zuzendariaren kome-
dia dramatikoa da.

Saioetarako sarrerak aldez 
aurretik erosteko aukera izanen 
da kulturaleitza.eus webgu-
nean: 17:00etako saiorako 
sarrera lau eurotan eta 19:30eko 
saiokoa bost eurotan eskura 
daiteke. Egunean bertan leiha-
tila saioa hasi baino ordu erdi 
lehenago irekiko dute eta sa-
rrerak bost eta sei euro ordain-
du beharko dituzte, hurrenez 
hurren.

Zinezaleentzako bi 
hitzordu aukeran 
asteburuan
El rey de los cowboys eta La contadora de peliculas filmak 
proiektutako dituzte Herri Aretoan azaroaren 18an eta 19an 

TTIPI TTAPA
Goizuetako Udalak garai ba-
tean medikuaren etxea zena 
enkantera atera du. Urriaren 
31n udalak egindako osoko 
bilkuran onartu zuen proze-
dura berriari hasiera ematea 
eta horretarako, hura arautzen 
duten baldintza administra-

tibo berriak onartu zituzten. 
Eraikina 75.996,46 eurotan 
lizitatu dute eta eskaintzak 
azaroaren 24ra arte aurkez 
litezke, Herriko Etxeko erre-
gistroa 09:00etatik 12:30era. 
Plegu administratiboa iraku-
rri nahi dutenek idazkaritzan 
eskura dezakete.

Udalak enkantera atera du medikuaren etxe 
zaharra

'Pirata garrapata' 
emanaldia ikusgai 
azaroaren 19an

Herriko Etxeko ganbaran 
17:30ean hasiko da 
emanaldia. Magia, antzerkia 
eta txotxongiloak 
tartekatzen dituen 
ikuskizuna da, kutsadurak 
naturan duen eraginaz hitz 
egin nahi duena.

GOIENA

Ederki pasa dute Jubilatuen Egunean
Umore Onak antolatuta, jubilatuen bazkaria egin zuten 
elkartean urriaren 29an eta giro bikaina izan zuten. 
Bezperan, mus eta truk txapelketak egin zituzten. Pakita 
Goizueta eta Juana Mari Bergara izan ziren txapeldunak 
trukean eta Esteban eta Jose Luis Arozena musean.

FELIX LOIARTE

TTIPI TTAPA
Aurreko aldizkarian okerre-
ko data aipatu genuen, baina 
oraingoan bai: azaroaren 18an 
izanen da Umore Ona Elkar-
teko Atalen Eguna. Urtero 
bezalaxe, elkarteko kide diren 
atal guztiek egiten duten lana 
erakusteko baliatuko dute 
hitzordua. Arainburu Mendi 
Taldeak antolatu duen men-
di irteera izanen da eguneko 
aurreneko ekitaldia. 08:00etan 
abiatuko dira plazatik eta 
autoz joanen dira Arriurdiñe-
tara. Handik Elamara igoko 
dira eta Beltzuntza eta Loi-
tzateko gainetatik igarota, 
Arriurdiñetara itzuliko dira. 
Denera hamahiru kilometro 
pasatxoko ibilbidea eginen 
dute eta 13:00ak aldera buel-
tatuko dira herrira. Arratsal-
derako hainbat proposamen 
bildu dituzte. 16:00etan pi-
lota partiduak izanen dituz-
te goiko frontoian. Ondoren, 
17:30 aldera, Umore Onako 
abesbatzako kideak eta dan-
tzariak kantuan eta dantzan 
ariko dira herritik barrena. 
Bukatzeko, 19:00etan luntxa 
izanen dute.

Feriak azaroaren 25ean
XIX. edizioa beteko du aurten 
Goizuetako azienda, artisau 
eta nekazaritza feriak. Azaroa-
ren 25ean izanen da eta 
10:00etan hasiko da azoka. 
11:00etan herriko dantzariak 
ariko dira Txino auzoan eta 
11:30ean trikitilariak aterako 
dira kaleak alaitzera. 12:30ean 
artzain txakurren erakustaldia 
eginen dute Barrenetxeko be-
lasoan. Erakustaldia antolatzen 
duten hirugarren aldia da 
aurtengoa eta punta puntako 
artzainak eta zakurrak ariko 
dira. Etxarri Aranazko Jexux 
Razkin Mendi euskal txaku-
rrarekin, Javier Olaziregi Goi-
zuetako Maisuborda baserri-
koa, Border Collie arrazako 
Abi zakurrarekin eta Jose An-
tonio Ormazabal gipuzkoarra 
Kanel izeneko Border Collie 
arrazako zakurrarekin.14:30ean 
bazkaria izanen dute eta 
18:00etan Matraka elektrotxa-
ranga ariko da. Bazkarirako 
txartelak Amaia kafetegian eta 
Goizuetako Estanko eta Arro-
pa dendan egonen dira salgai 
azaroaren 20ra arte. 

Atalen Eguna 
aurrena eta Feria 
Eguna hurrena
Umore Ona Elkarteko Atalen Eguna izanen dute azaroaren 
18an eta Feria Eguna azaroaren 25ean

Gau Beltza festarako aitzakia bihurtu da
Gau Beltzak hamaika kolore izan zituen Goizuetako haur eta 
gaztetxoentzat. LH 5eko hainbat ikaslek gordetako 
altxorraren bila ibili ziren eta kandelen argitan eta ezkila 
hotsak adituz ibilbidea ere osatu zuten. Gaztainak jan 
zituzten gero eta beldurrak erre.  

FELIX LOIARTE

ENERITZ IRAOLA 
Aulki Zuriak alderdia izan da 
herrian hauteskundeetara 
aurkeztu den zerrenda baka-
rra. Ez da ohiko alderdia, boto 
zuriari balioa eman eta kargua 
ez hartzea baita beraien hau-
teskunde programako puntu 
bakarra. Argi adierazi dute: 
«udalean ordezkaritza lortze-
ko botoak jasota ere ez dugu 
kargua hartuko». Beraz, prak-
tikan hautagairik aurkeztu 
izan ez balitz bezala da. Kasu 
hauetan kudeaketa batzorde 
baten eskuetan geldituko li-
tzateke udala. 

Kudeaketa batzordea
Maiatzaz geroztik funtziotan 
ari diren udal ordezkariek Toki 
Administrazioarekin hitz egin 
dute eta haiek azaldu dizkiete 
zeintzuk diren kasu hauetan 
eman ohi diren pausoak. Hau-

teskundeak egin egingo dituz-
te azaroaren 26an. Bertan 
aterako den emaitzak, ordea, 
badirudi praktikan ez duela 
eraginik izango. Aulki zuriak 
alderdiak ordezkaritza lortze-
ko beharko lituzkeen hamar 
botoak aterako balitu ere, 
esandakoa beteko balu, ez 
luke alkate eta zinegotzi kar-
gurik hartuko. Horrek, proze-
sua luzatu baino ez luke egin-
go; lehenago edo beranduago 
kudeaketa batzorde baten 
eskuetan geldituko delako 
udala.   

Argitu behar da kudeaketa 
batzordea nork osatuko duen 
ez dutela kanpotik erabakitzen. 
Herritarrek osatu behar dute 
batzordea eta beraiek erabaki 
nortzuk izango diren taldeko 
kideak. Hori horrela dela ja-
kinda, herritarrak biltzen ha-
siak dira dagoeneko.

Kudeaketa batzorde 
bat sortzeko biltzen 
hasi dira herritarrak
Hauteskundeetara aurkeztu den zerrenda bakarrak kargua 
hartzeko asmorik ez duela aurreratu du

Kalejira egin ondoren plazan dantzan aritu ziren. ENERITZ IRAOLA

ENERITZ IRAOLA
Guraso elkarteak Gau Beltza-
ren bueltan ekitaldiak anto-
latu ditu aurten. Urriaren 
30ean, kalabazak apaintzeko 
tailerra egin zuten Pake-Toki 
elkartean. Biharamunean, 
urriaren 31n, ospatu zuten 
Gau Beltza. Arratsaldean, mo-
zorro tailerra egin zuten eta 
etxeko trapu zaharrak soinean 
jarri eta aurpegiak estali edo 
margotu zituzten. Hala, ilun-
tzean pertsonaia xelebre bezain 
beldurgarriak ibili ziren herri-
ko plazan eta kaleetan. Ilun-
tzean ibilbidea ere egin zuten; 
kandelek eta bezperan apain-

dutako kalabazek argitzen 
zuten bidea. Garbilekuan, 
eliza atarian eta plaza zaha-
rrean egin zituzten geldialdiak 
eta Xanduli manduli kikirriki, 
eman goxokiak guri! esatearen 
truke jatekoa lortu zuten. Pla-
zan bukatu zuten ibilbidea eta 
denek batera Txulalai dantza-
tu zuten. Ibilbidea egin aurre-
tik bakoitzak bere beldurrak 
idatzi zituen paper batean eta 
sutan erreta beldurrak betira-
ko uxatzeko saiakera egin 
zuten. Ospakizuna bukatzeko 
danbolinean erretako gaztai-
nak, patata tortillak, goxokiak 
eta bizkotxoak jan zituzten.

Aurpegiak estalita eta beldurrak airean 
ibili dira Gau Beltzean

Azaroaren 25a Emakumeen 
Aurkako Indarkeriaren Kon-
trako Nazioarteko Eguna da 
eta Areson ere hainbat ekital-
di izanen dira. Udalak elka-
rretaratzea deitu du plaza 
zaharrean 12:00etan. Gazte-
txoen artean indarkeria kasuak 
gorantz doazela ikusita gaia 
landu nahi izan dute eta gi-
zarte zerbitzuekin elkarlanean 
tailer bat antolatu dute. Hau 
idazterakoan oraindik xehe-
tasunak lotzekoak zituzten, 
baina sare sozialen eta wha-
tsappen bidez emango dute 
informazio guztiaren berri.

Azaroaren 25ean 
elkarretaratzea 
plaza zaharrean

JAIONE OLAZABAL

Urriaren 27an gaztainak biltzera joan ziren mendira haur eta 
gurasoak. Arratsalde pasa polita egin zuten eta bukaeran 
arratsaldekoa ere egin zuten. Hori bai, bezperako euri jasen 
ondorioz gaztaina adina lokatz eraman zuten etxera.

Udazkenero bezala 
gaztaina biltzea 
egin dute

R. OSKARIZ IRURITA
Jubilatuen eta pentsiodunen 
elkartea da Harremana, eta 
pertsona adinduen topegune 
den jubiloteka zerbitzua es-
kaintzen dute Baztanen. 
2014an abiatu zen ekimena 
Iruritan, eta bederatzi urtez 
aritu dira lanean «proiektu 
ilusionagarri honetan». Joan 
den urtean antzerki tailerra 
abiatu zuten, eta antolaketa 
lanetan aritzen da Zugarra-
murdin bizi den Amaia Irion-
do Salaberria.
Non aritzen da Harremana jubi-
loteka? 
Baztanen lau herritan dago 
irekia jubiloteka: Amaiurren, 
Iruritan, Elizondon eta Erra-
tzun. Aste tartez biltzen gara; 
Amaiurko tabernan astelehen 
arratsaldetan, Iruritako Erre-
boteko plazan astearte goize-
tan, Elizondoko Arizkunenean 
astearte eta ortzirale arratsal-
detan eta Erratzuko Lixutegian 
ortzegun arratsaldetan. Eli-
zondoko eta Iruritako saioak 
Ether Carrizok gidatzen ditu. 
Gainera, Urdazubin eta Zu-
garramurdin ere aritzen gara.
Hainbat urteren ondotik, iaz an-
tzerki tailerra berrartu zenuten. 
Zergatik? 
Iruritan jubiloteka ireki ge-
nuenetik, antzerkia berresku-
ratzeko beharra ikusi genuen 
taldean. Ezinbertzeko aktibi-
tatea da eskualdean, tradizio 
luzekoa Iruritan. Antzerkigin-
tzak sozializatzen laguntzen 
gaitu, eta memoria, arreta eta 
kontzentrazioa bezalako fun-

tzio zerebralak aktibatzen ditu; 
parte hartzea, ahozko eta gor-
putzeko komunikazioa… la-
burbilduz, Harremana elkar-
tearen helburuak betetzen 
laguntzen du. Josema Langa-
rra gidoigileak prestatzen ditu 
antzezlanak eta zuzendari 
lanetan biak aritzen gara.
Nolako esperientzia izan zen?
Arras ona, sei laguneko taldea 
elkartu ginen, eta adinak 
nahasteko, hiru jubilatu eta 
hiru gazte aritu ginen. Elkar 

ezagutzeko eta lagunak egi-
teko aukera eman zigun honek.
Ikasturtea akitzeko jendearen 
aitzinean aurkeztu zenuten lana…
Bai, hiru emanaldi egin geni-
tuen: Urdazubin, Elizondoko 
zahar etxean eta Iruritan. Zahar 
etxeko emanaldia arras poli-
ta izan zen, jendeari ilusioa 
transmititu geniolakoz, baina 
hoberena Iruritakoa izan zen; 
jende aunitz etorri zen ikus-
tera eta sorpresa polita izan 
zen.

Aurten ere tailerra abiatzeko 
asmoa duzue, ezta?
Bai, baina konturatu gara kon-
promiso haundia dela astero 
elkartzea. Horregatik, antzer-
ki haundi bat egin beharrean 
mikroantzerkiak egin nahi 
ditugu; gai batekin hainbat 
antzezlan ttiki eginen ditugu, 
talde ttikiagotan lan eginez. 
Horrela ez dute beti denak 
etorri beharrik, eta malgutasun 
haundiagoa dugu. Gainera, ez 
da hainbertze memorizatu 
beharrik.
Noiz biltzen zarete?
Azaroaren 7tik goiti astearte-
ro biltzen gara Iruritako Gi-
zarte Bilgunean. Ekainera arte 
eginen dugu tailerra eta arra-
t s a l d e z  e l k a r t z e n  g a r a , 
17:00etatik 19:00etara berta-
ko aretoan.
Nork parte har dezake? 
Belaunaldiarteko jarduera da, 
eta adin guzietako pertsonak 
dira ongi etorriak. Horrek par-
te hartzea aberasten du. Inte-
resa dutenek 659 84 95 70 
telefonora deitzen ahal dida-
te izena emateko.
Zerbait gehitu nahi duzu?
Elkartean zabalik gaude bertze 
gauzak egitera, eta jendea 
parte hartzera animatu nahi 
dugu. Momentuz, jubiloteka-
rekin segituko dugu, jarduerak 
antolatzen. Adibidez, azaroa-
ren 20an txokolate hartzea 
eginen dugu Iruritako Kaiola 
elkartean 16:00etan. Jubilote-
ka guzietakoak elkartuko gara; 
Urdazubikoak, Zugarramur-
dikoak eta Baztangoak, egun 
polita pasatzeko. Gehienek 
elkar ezagutzen dute Arkupean 
ibiliak direlakoz, 'Arkuperen 
seme-alabak' dira, errateko 
moduan. Baina taldekoek adin 
haundia dute normalean, ez 
denek baina batzuk bai, eta 
ezin dute Benidormera joan 
edo bertzelako bidaiarik egin. 
Horregatik aprobetxatzen dugu 
tailer hauek egiteko, bakarda-
deari aurre egiteko; denon 
artean gauzak errazago egiten 
baitira. Batzuetan kostatzen 
da etxetik ateratzea, baina 
probatu eta gero, astea pasa-
tzeko ilusio bat izaten da.

Joan den kurtsoan antzerki tailerrak Urdazubin egindako emanaldia. UTZITAKOA

«Antzerkiak memoria 
lantzen eta sozializatzen 
laguntzen gaitu»
AMAIA IRIONDO SALABERRIA HARREMANA JUBILATUEN ELKARTEA

Amaia Iriondok antolatua eta Josema Langarrak zuzendua, antzerki tailerra antolatu du aurten 
ere Harremana jubilotekak Iruritan. Herritar guziei luzatu diete parte hartzeko gonbita

«TALDEAN ETA 
DENON ARTEAN 
GAUZAK ERRAZAGO 
EGITEN DITUGU»

«ANTZERKI HANDIA 
EGIN BEHARREAN 
MIKROANTZERKIAK 
EGINEN DITUGU» 

'Urteak eman duena' izenpean argitaratu dute. BAZTANGO GAZTE ASANBLADA

TTIPI-TTAPA
2022-23 ikasturteko ekimen, 
ekitaldi eta hausnarketak 
bildu ditu Baztango Gazte 
Asanbladak Urteak eman 
duena fanzinean. 

24 orrialdeko liburuxkak 
hainbat atal ditu, hausnar-
keta eta entretenimenduari 
leku emanez: argazkiak, moz-

ketak, testuak, jokoak, txis-
teak...

Nahi duten herritar guziek 
debalde eskura dezakete fan-
zinea, Gazte Asanbladako 
sareetatik edo kidegoari es-
katuz. Horrez gain, herriz 
herri banatuko dute, ostatu 
eta bertzelakoetan irakurgai 
egon dadin.

Gazte Asanbladak kurtsoko ekimen eta 
hausnarketak bildu ditu fanzine batean

TTIPI-TTAPA
Iruritarrek hainbat ekitaldi 
antolatu dituzte ortzirale eta 
larunbaterako.

Azaroaren 17an 18:00etan 
mus txapelketa eginen dute 
Gizarte Bilgunean. 21:00etan, 
berriz, bokata jatea izanen da 
Gizarte Bilgunean eta 21:30ean 
musika izanen da Andoni Mi-
txelena akordeoilariaren es-
kutik.

Azaroaren 18an 11:00etan 
Meakako II. igoera abiatuko 
da, eta 11:30ean erraldoiak 
aterako dira. 14:30ean bazka-
ria eginen dute Gizarte Bilgu-

nean eta ondotik Matraka 
elektrotxaranga arituko da. 
Besta ttikiei akabaila emateko, 
23:00etan musika izanen da 
J&J DJaren eskutik.

Iruritako errebestak 
ospatuko dituzte 
asteburuan
Musika eta giro ona izanen dira nagusi herrian azaroaren 17an 
eta 18an

Iruritako gazteak. ARTXIBOTIK

TTIPI-TTAPA
Udazkeneko eguraldi ederra 
lagun, giro ezin hobea izan 
zen urriko ferietan Elizondon. 
Urtero bezala, herriko karrikak 
postuz bete ziren, mota gu-
zietako produktuak eskainiz: 
jatekoak, arropak, mantak eta 
maindireak, jostailuak, artisau 
lanak…

Aziendak eta makineria ere 
ez ziren faltatu ortzirale goizean 
Merkatuko plazan eta Laxoko 
frontoian. Arratsaldean, berriz, 
Aspeko pilota partidak izan 
zituzten pilotalekuan, Eugiko 
Aingeru de la Fuenteren debut 
paregabearekin.

Gauez ere jendetza izan zen 
herrian, eta kontzertuak, DJ 
emanaldiak eta besta izan zi-
ren nonahi.

Elizondoko Ferietako II. Ardi 
Gasna Lehiaketa
Inguruko 11 gasnagilek parte 
hartu zuten ardi gasnaren txa-
pelketan eta Kortariko gasnak 
lortu zuen berriz ere txapela, 
baita Baztango gasna onena-
ren saria ere. 220 eurotan sal-
du zuten gasna irabazlea en-
kantean. Bigarren postua 
Egozkueko Marta Loperena-
rendako izan zen eta hiruga-
rrena Iragiko Atekoarendako.

Behiak, ardiak, behorrak eta bertzelako aziendak izan ziren ikusgai. ONDIKOL

Udazkeneko feriak 
giro ezin hobean 
Elizondon
Jendetza ibili zen ferietako ortzirale eta larunbatean Elizondon, 
eta adin guzietakoendako ekitaldiak izan ziren

Elizondoko karrikak postuz eta jendez bete ziren asteburuan. ONDIKOL

Ardi gasna lehiaketa egin zuten ortzirale goizean Iriarte frontoian. ONDIKOL

Arratsaldean Aspeko pilotarien partidak izan ziren Baztan pilotalekuan. ONDIKOL

TTIPI-TTAPA
Euskal Herriko gazta eta es-
nekien azokaren bigarren 
edizioa egin zuten azaroaren 
3an eta 4an Tolosan, eta 85 
gasna eta jogurt aurkeztu zi-
tuzten Esneki Txapelketan. 

Zortzi kategoriatan saritu 
zituzten esnekiak, eta horie-

tatik bi mailatan txapela lortu 
zuen Kortariak: gazta urdina-
rena Erreka gasnarekin eta 
behi gazta onduarena Lixardia 
gasnarekin. 

Sari nagusia, Euskal Herriko 
Gazta Onenarena, Markina 
Xemeingo Larruz Ahuntz Gaz-
tak eskuratu zuen.

Kortariko gasna Tolosako Esneki 
Txapelketan ere saritua

Kortariko Julen eta Irati, alabarekin sari banaketan. KORTARIKO BORDA

TTIPI-TTAPA
Plazara Dantzara taldeak ja-
kinarazi duenez, «Baztanen 
mutil dantza parekideak iza-
teko borroka hasi zenetik, 
lehenbiziko aldiz erraten ahal 
dugu aurtengo herrietako bes-
tetan mutil dantza baztertzai-
lerik ez dantzatzea lortu du-
gula».

Garaipen hau «hamarkada 
luzeetan eman den borroka 
feministaren ondorioz» lortu 
da eta «Baztan feminista bat 
eraikitzeko aitzinamendu na-
barmena izan da. Baina baz-
terkeriarekin akitu bada ere, 
baztertzaileak ez dira desa-
gertu». Hortaz, «gure herrie-
tako plazetan pasatu denak 

gure oroimen historikoaren 
parte izan behar du. Memoria 
ezinbertzekoa da gertatutakoa 
errepikatu ez dadin». 

«Ez dugu atzentzen ahal 
Baztandarren Biltzarra egu-
nean emakumeak dantza-to-
kitik aterarazi gintuztela eta 
txistulariak isildu zirela; Le-
karozen herriko argiak itzali, 
iraindu eta mehatxatu gintuz-
tela; Elbeteko plazan dantza-
ra sartu ginelarik gizonek 
dantzatzeari uzteaz gain, han 
zeudenek iraindu eta bulkatu 
gintuztela; Ikastolako plazan 
ere, dantzara sartzean dan-
tzatzeari utzi ziotela; Elizon-
doko elizatea bazterketa ere-
mu bihurtu, eta dantzara 
sartu ginelarik iraindu gintuz-
tela; Gartzainen bertze hain-
bertze; eta zenbait herritan 
emakumeek dantzatzea baino, 
nahiago izan dutela bestetako 
programatik mutil dantzak 
kentzea; eta lerro hauetan 
kabitzen ez diren bertze hain-
bat eraso gertatu dira herritar 
aunitzen begirada eta isiltasun 
konplizearekin».

Bidelagunak gogoan
Hala ere, «gogora ekarri nahi 
dugu bidean gurekin izan di-
ren hainbat aliatu eta konpli-
ze. Mehatxu eta erasoen aitzi-

nean gure ondoan dantzatzen, 
txalotzen, eta animatzen ari-
tu diren herritarrak; bazter-
ketaren aitzinean isildu ez 
diren txistulari eta atabalariak; 
herriz herri mutil dantzak era-
kusten eta dantzatzen ibili 
direnak; mutil dantza bazter-
tzaileak Baztandik kanpo gel-
diarazteko hain eraginkorra 
izan den Euskal Herriko sare 
feminista; mutil dantza baz-
tertzailea geldiarazteko pu-
blikoki eskatu duten hautetsi, 
alkate eta instituzioak; etxeko 
g i z o n  b a z t e r t z a i l e e k i n 
mahai-inguruan etsitu gabe 
eztabaidatzen aritu direnak. 
Ez dugu atzenduko aliatuen 
sare horri esker ailegatu gare-
la momentu honetara. Gure 
eskerrik beroenak».

Lortutakoa «mugarri garran-
tzitsua bada ere, ez da aski 
baztertzearekin akitzea. Egin 
den mina eta kaltea aitortu 
eta erreparatzeko bidea abia-
tu behar dugu. Mutil dantza 
baztandar guzien ondare kul-
turala den neurrian, gure pla-
zetan eta dantza eskoletan 
merezi duen tokia ematea 
denon ardura da, dantzaren 
ospea eta balioa berreskuratuz. 
Hortaz, baztandar guziak ani-
matzen ditugu sendatze pro-
zesu hau elkarrekin abiatzera».

Arizkunenean egin zuen adierazpena Plazara Dantzara taldeak. TTIPI-TTAPA

Mutil dantza 
baztertzailerik gabe 
lehenbiziko aldiz
Plazara Dantzara taldeak adierazi du «mugarri garrantzitsua» 
gainditu dela aurten herrietako bestetan

Elizondon ere gau beldurgarria izan dute
Arratsalde eta ilunabar osorako egitaraua antolatu zuten 
urriarren 31n Elizondon. Haur eta gaztetxoek aukera izan 
zuten kantatzeko eta dantzatzeko, aurpegia pintatzeko eta 
kalabazak apaintzeko, merienda hartu eta eskean ibiltzeko 
eta istorio beldurgarriak aditzeko.

JUAN MARI ONDIKOL

TTIPI-TTAPA
Emakumeen Kontrako Indar-
keriaren Aurkako Nazioarteko 
Eguna da azaroaren 25a. Hori 
dela eta, mugimendu femi-
nistaren mobilizazioa antola-
tu dute Iñarrosi Neska* Gazteen 
Taldeak eta Baztango Talde 
Feministak. Elizondoko pla-
zatik abiatuko da manifestazioa 
azaroaren 25ean, larunbata, 
19:00etan.

Berdintasun batzordeak 
azaldu duenez, «ozen errepi-
katu nahi dugu emakumeen 
kontrako indarkeria estruktu-
rala dela, eta jokaera aunitze-

tan normalizazioaren bidez 
betikotzen dela. Beharrezkoa 
da denok konpromiso aktiboa 
hartzea, matxismoa betikotzen 
duten jokaerak normalizatuak 
identifikatuz eta desagerrara-
ziz».

'Trapu zikinak' antzezlana
Honekin lotuta, Lore More 
antzerki taldeak helduendako 
Trapu zikinak antzezlana aur-
keztuko du azaroaren 26an, 
igandean, 19:00etan Iruritako 
Gizarte Bilgunean. Baztango 
Kultura Zerbitzuak antolatu 
du hitzordua.

Azaroaren 25eko 
egitaraua prest dute 
eragile feministek
Mobilizazioa eginen dute larunbat horretan Elizondon, eta 
antzerkia izanen da hurrengo egunean Iruritan

Gau Beltza Arraiozen giro bikainean
Urriaren 31ko gauean, bertze hainbat herritan gertatu zen 
bezalaxe, Arraiozko haurrak mozorrotu egin ziren eta eskean 
ibili ziren herriko karriketan barna, musika lagun zutelarik. 
Erran behar da mozorro ikusgarriak ikusteko aukera izan 
genuela.

NEREA MORTALENA

TTIPI-TTAPA
Elizondoko Amezti elkarteak 
Gazako sarraskia: Nakba berri 
baten aurrean gaude? solasal-
dia antolatu du ortzegun ho-
netan, hilaren 16an, 19:00etan. 
Nafarroako BDZko partaide 
den Helena Bengoetxea Gel-
bentzuk emanen du solasaldia.

BDZ mugimendua
Euskal Herriko BDZ (Israelen 
aurkako Boikot, Desinbertsio 
eta Zigorrak) mugimendua 
2005ean sortu zen eta 173 tal-
dek osatua da (sindikatuak, 
errefuxiatuen eskubideen al-
deko erakundeak, kultur el-
karteak, etab).

Gazako sarraskia solasgai izanen dute 
azaroaren 16an Amezti elkartean

TTIPI-TTAPA
Literatura zaleek ere hitzordua 
izanen dute heldu den astean, 
azaroaren 24an, Anizen. Jose-
be Blancok Hausnarrean, ar-
diek egin naute artzain bere 
azkeneko liburuaren nondik 
norakoak azalduko ditu ortzi-
ralean, 19:00etan elkartean.

Liburuaz
Prosaz eta poesiaz baliatuz, 
artzain batek zer bizi duen eta 
horrek nola zeharkatzen duen 
azaltzen du idazleak. Artzain 
protagonistaren egunerokoa-
ren bitartez biltzen du artal-
dearen urtebetea; bizipenak, 
hausnarketak, borrokak…

'Hausnarrean, ardiek egin naute artzain' 
liburuaren aurkezpena 24an Anizen

'Nieva ceniza' liburua eta erakusketa
Jendez bete zen Akelarre kulturgunea azaroaren 3an Ivan 
Benítezen Nieva ceniza liburuaren aurkezpenerako. 1998tik 
2022ra erreportari gisa hainbat herrialdetan bizitakoa 
kontatzen du egileak. Gainera, Benítezen argazki erakusketa 
paratu dute kulturgunean ikusgai azaroaren 19ra arte.

AKELARRE KULTURGUNEATTIPI-TTAPA
Baztango Berdintasun Zerbi-
tzuak Menopausia eta klima-
terioa ekintza zikloa antolatu 
du azaroan. Azaldu dutenez, 
«emakumeok*, bizitzan, gure 
garapen pertsonalerako ga-
rrantzizkoak diren garaiak 
pasatzen ditugu. Pubertatea, 
amatasuna eta klimaterioa 
dira honen adibide batzuk. 
Garai bakoitzean sentsazio 
desberdinak sentitu ahal di-
tugu... baita zalantzak, beldu-
rrak, kezkak etab. Ziklo mens-
truala, hasi bezala, akitu egiten 
da, lehenago edo geroago».

Gaia lantzeko jarduerak
Hilaren 19an, igandea, honi 
buruzko bertso saioa eta ba-
karrizketa izanen dira Arizku-
neneko sabaian 18:30ean. 

Azaroaren 24an eta 25ean, 
berriz, autoezagutzarako tai-
lerra izanen da, Nire gorputza, 
nire arauak izenpean. Arizku-
neneko hitzaldi aretoan izanen 
da lantegia,  ortziralean 
17:30etik 19:30era eta larun-
batean 10:00etatik 12:00etara. 
Parte hartzeko izena eman 
beharko da, berdintasuna@
baztan.eus helbidera idatziz 
edo 613 003 634 telefonoan.

Menopausia eta 
klimaterioa solasgai 
Arizkunenean
Baztango Udalak bakarrizketa eta bertso saioa antolatu du 
azaroaren 19an eta autoezagutzako lantegia 24an eta 25ean

Beldurrezko istorioak Anizko hilerrian
Urtero bezala, Gau Beltza egin dute Anizen urriaren 31n. Batzuk 
aurpegia tapatua zutela, bertzeak pintatua, kalabazaren bat 
bidean... iluntasunean denak abiatu ziren hilerrirat. Bertan, 
Asierrek istorio beltz bat kontatu zuen, sustoren bat tarteko. 
Ondotik, elkarterat joan ziren denak tragoxka bat hartzera.

MAITANE MARITORENA

Herritarrak izutzen aritu dira Berroetan
Aurten ere Arimen Gaua ospatu dute Berroetako ttikienek. 
Urriaren 31ko arratsaldean kalabazak husten ibili ziren eta 
ondotik, herriko txoko ilunenetan altxatu eta herritarrak 
izutzen aritu ziren. Gauaz kalabazak herrian zehar paratuta 
utzi zituzten, gau iluna pixka bat argitzeko!

MAIALEN IANTZI

TTIPI-TTAPA 
Azken aldian, bazkide auni-
tzekin harremanetan jartzeko 
arazoak ditu elkarteak; batzuek 
etxeko zenbakia kendu dute, 
bertzeek mugikorra... Arku-
peakentzat ezinbertzekoa da 
bazkideen mugikor edo etxe-
ko zenbakia izatea, horregatik, 
elkarteko mugikorrera (618 56 
78 37) mezu bat bidaltzeko 
eskatu dute bazkideen zenba-
kiak erregistratuta izateko. 

Bertzetik, jakinarazi dute 
epez kanpo bidaietara apun-
tatzen direnak itxaron zerren-
dan sartuko dituztela, eta 

azken orduan bajaren bat edo 
bada joaten ahalko direla. 

Delegatuak behar dira
Orain arte Donezteben dele-
gatu izan den Patxiku Andue-
zaren heriotzaren ondotik 
delegatua behar du elkarteak. 
Doneztebez gain, Almandoz, 
Berroeta, Aniz eta Ziga herrie-
tarako ere delegatu bat edo bi 
behar dituzte orain arteko Isaac 
Altzugaraik kargua utziko due-
lako. Bi herrietarako hautagai-
tzak abenduaren 20a baino 
lehen aurkeztu behar dira el-
karteko telefonora deituz. 

Elkarteak bazkideen 
telefono zenbakiak 
eguneratu nahi ditu
Datuak eguneratzeaz gain, elkarteak delegatuak behar ditu 
Donezteberako eta Baztango Basaburuko kuartelerako

Iraileko eta urriko sariak Leitzara
Lehiaketarekin aitzinera segitzen du elkarteak. Iraileko eta urri-
ko sariak Leitzara joan dira,  Julian Iparragirrerentzat izanen da 
irailekoa eta urrikoa, Lourdes Mariezkurrenarentzat. Azaroko 
galdera ere prest dut elkarteak: Nola zehazten da Doneztebeko 
ferietako data? Erantzunak 618 56 78 37 zenbakira Whatsappez. 

UTZITAKOA

Azaroaren 25a emakumearen 
aurkako biolentziaren aurka-
ko eguna izaki, herrian hainbat 
ekitalditako programazioa 
aurkeztu du Ugarana elkarteak. 
Larunbatean, 09:00etan, men-
di itzulia eginen dute Urdazu-
bitik Zugarramurdirat eta 
pultserak emanen dituzte 

ibilbidearen hasieran. 12:00etan 
emakumeen bote luze partida 
izanen da Urdazubiko fron-
toian, musikaz alaiturik. Az-
kenik, Koxka jatetxean bazka-
ria izanen da. Izena emateko 
zenbaki hauetara deitu daite-
ke: 607 92 43 79 (Ainhoa) eta 
690 12 34 93 (Anastasi).

Azaroaren 25eko egun berezia ekitaldiz 
betea dator aurten ere

Urteroko gisan Omiasaindua 
egunerako hilerria ederki 
apaindu zuten herritarrek. 
Halere, berrikuntza berri bat 
ere izan da: hilerriko ateko 
gurutze handia berritu dute. 
Aspalditik xahartua zen guru-
tzea eta aurten udalak gurutze 
berria paratu du.

Hilerriko ateko 
gurutze handia 
berritu dute

ARANTXA ETA IRAIA
Irailaren hasieran euskal ar-
tzainen eguna izan zen herrian, 
Ameriketarat emigratu behar 
izan zuten pertsonei aitortza 
eginez. Urdazubi-Zugarra-
murdiko eskolan ere, Xareta-
tik Ameriketara proiektuaren 
bitartez, itsasoaren bertze 
aldera lanera joan ziren herri-
tarren bizipenak ikertzen eta 
lantzen aritu dira. Bertan bi-
zitutakoa lehenbiziko eskutik 
aditzeko, Ameriketara joan 
zen Pablo Olaizola herritarra-
ren bisita izan zuten eskolan. 
Pablo, 18 urterekin joan zen 
artzain eta 7 urte pasatu zituen. 

Pabloren istorioak adituz goiz 
polita pasatu zuten ikasleek. 
Hala ere, Pablok aitortu mo-
duan, lan gogorra zen hura 
eta «han bizitzeko baino hobea 
da orain hemen kontatzeko».

Ameriketan ibilitako Pablo Olaizola, eskolako ikasleekin. ARANTXA ETA IRAIA

Eskolan ere ibili dira 
Xaretatik 
Ameriketara
Itsasoaren bertze aldera joan ziren herritarren bizipenak ikertu 
dituzte eta Pablo Olaizolaren bisita izan dute

Murala ere prestatu dute eskolan.

Neguan bisitarien kopurua 
jausten denez, turismo bule-
goa zenbait egunez hetsia 
egonen da. Azaroaren 6tik 27rat 
eginen du lehen pausa eta 
gero, berriz irekiko dute. Ha-
lere, abenduaren 11tik heldu 
den urteko martxoaren erdial-
derat berriz ere hetsiko dute. 

Turismo bulegoa 
azaroaren 6tik 27rat 
hetsia dago

Joan den urtean Paco Bentako pintxoak irabazi zuen epaimahaiaren saria.

ARANTXA ETA IRAIA
Urteroko hitzordu berezia 
abian da aurten ere. Hamar-
garren edizioa bete duen Dan-
txarineko pintxoen hamabor-
tzaldia azaroaren 4an hasi zen 
eta azaroaren 18an akituko 
da. Axularreko Drunken Duck, 
Bioken Lapitxuriko jatetxeak 
eta Snack ostatuak, Landiba-

rrek, Venta Pacok, Venta Pan-
txok eta Venta Peiok bakailaoa 
eta patata nahitaez izan behar 
duten pintxo bereziak aurkez-
tu dituzte eta horien artean 
onena bozkatzeko aukera iza-
nen da Facebook bitartez. 
Horien artean Mutrikuko Hai-
tzalde agroturismoan egonal-
di bat zozketatuko dute.

Dantxarineko X. Pintxo lehiaketa egiten 
ari dira larunbatera bitarte

GANEX
Hilabeteko azken igandean, 
azaroaren 26an, Santa Kata-
lina bestak ospatuko dituzte 
Baratxarte auzoan. Igandean, 
10:30ean, egin dute hitzordua; 
ordu horretan meza izanen 
dute kaperan eta ondotik, 
eguerdian, aperitifa eskainiko 
dute hurbiltzen diren guztien-
tzako Baratxarteko ostatuaren 
aitzinean, estofazko lehor 
azpian. 

Aspaldian ez zituzten eginak, 
baina aurten tripotxak eginen 
dituzte. Beraz, menuan, tri-
potxak, garbantzuak, aratxea 

saltsan eta pantxineta izanen 
dute. Prezioa 32 auro. Horre-
tarako izena eman behar da 
lehenbailehen 05 59 54 20 48 
telefonora deituz.

Santa Katalina besta 
eginen dute 
hazilaren 26an
Baratxarte auzoko kaperan meza izanen dute eta ondotik 
aperitifa, tripotxak eta guzi

Ehun urte bete ditu Frantxa Zubelzuk
Andoitzen bordako Frantxa Zubelzuk urriaren 30ean egin 
ditu 100 urte. Herriko Etxeko Kontseiluko Anniek eta Marie 
Pierrek loreak eman dizkiote. Frantxa bortz haurrideetatik 
hirugarrena izan zen eta denak galduak ditu. Orai, duela urte 
bat inguru, Sarako zahar etxean da.

GANEX

Pontx pailazoaren ikusgarri berria larunbatean Lur Berri gelan. ARTXIBOKOA

TTIPI-TTAPA
Gelara! ikusgarri berriaren 
prentsaren aitzineko aurkez-
pena egin zuen herriko Pontx 
pailazoak azaroaren 4an he-
rriko etxean. Pontx ikusteko 
aukeraz gain, ikusgarri honen 
gibelean lan egin duten par-
taide batzuen bizipenak en-
tzuteko aukera izan zen. Izan 

ere, ikusgarri hau osatzeko 
jende anitz ibili da lanean eta 
berrikuntza anitz ekarri diz-
kiote aurtengo denboraldi honi. 
Bideokliparen aurkezpena ere 
egin zuten. Ikusgarriaren es-
treinaldia, berriz, azaroaren 
18n, larunbatean, 17:00etan 
eginen du Pontx pailazoak Lur 
Berri gelan.

Pontx pailazoaren Gelara! ikuskizun 
berria estreinatuko dute larunbatean

Santa Katalina kapera.

JL BESSONART
Hiruka'ntuz. Izenburu bitxi 
honek, Xilabaren gisa, gonbi-
dapena zabaltdu die Xibero, 
Baxenabarre eta Lapurdiko 
kantuzale guzieri, Nafarrak 
ere  gomit dira. Kantu bazka-
riak giro aparta sortzen du, ez 
da inolaz ere lehiaketa, haatik 
lurralde bakoitzak bere kantu 
bereziak aurkezten ditu. Kide 
bakoitzak parte har dezake 
kantu liburuxkaren laguntza-
rekin, baina ez da hortan mu-
gatua. Zaldubi Ikastolak an-
tolatu du Ibarrun Inharrian, 
azaroaren 25ean, larunbat 
eguerdian. Gaitzeko menuan 
aurki daiteke amuarraina, ze-
rrikia, ardi gasna, deserta, 
arnoa eta ondokoa, liburuxka 
barne, eskainia da 30 eurotan. 
Erreserbak beharrezkoak dira 
mezu bidez 06 09 80 90 39 
zenbakira, hilaren 19a aitzin. 

Omiasaindua
Beti bezala, euri erauntsiei 
eskapatuz, kartsutasunean eta 
ongi kantatuzko zeremoniak 
bildu ditu herritarrak elizan 
eta arratsaldean bezpetatik 
lekura hilerrian. Iduri luke 
Senpere kristau urratsei baita 
familien elkartzeari azkar lotua 
dela, hala nola Gau-Beltza, 
Arimen Gaua edo Hallowee-
neko ekitaldirik ez dago mo-
mentuan. 

'Loreak belaunetan' 
dokumentala
Euskal Herriko zazpi artista 
gazteri ematen die hitza Loreak 
belaunetan dokumentalak. 
Larreko kulturgunean dohai-
nik ikusgai izanen da azaroa-
r e n  2 3 a n ,  o r t z e g u n e a n 
19:00etan. Eusko Ikaskuntza 
Iparralde egiturak antolatu du 
ekitaldia. 

Hiruka'ntuz bazkaria 
Inharrian eginen dute 
azaroaren 25ean
Zaldubi Ikastolak antolatutako ekitaldirako erreserbak hilaren 
19ra bitarte egin daitezke

Ravel akademia elizan larunbatean
Azaroaren 18an, larunbatean, 20:00etan elizan, herriko 
etxearen eta Maurice Ravel Akademiaren ekimenez, 
kontzertua emanen dute, dohainik. Noémi Gasparini biolinan 
eta Albéric Boullenois biolontxeloan entzunen ditugu. 
Paganini, Berio, Bach eta Ravelen obrak aurkeztuko dituzte.

UTZITAKOA

Xan Ithourriari egin zioten omenaldia, 2015ean. FRANCK DOLOSOR

JL BESSONART
Omiasaindu bezperan, pau-
satu da bere familiaz ingura-
turik, datorren otsailean 100 
urte beteko zituen Xan Ithou-
rria. 1924an Ibarrungo Kata-
loxenean sortua, aspaldian 
Hiruak Bat etxe guneko kas-
koan, Bista Eder etxean bizi 
zen. Euskaldun fededun, nor-
tasun eta bihotz handiko gi-
zonak bere aztarnak utziko 
ditut gure herrian, borondate 
onez hainbertze alorretan lan 
egin baitu. Ofizialez ekipa-
menduko langile izanik, par-
te hartu du, bertzeak bertze, 
giristino laborari gazteen era-

kundean (JAC), Emak-Hor 
batasunean, parropian, Spuc 
pilota elkartean, suhiltzailee-
tan, herriko etxeko kontseila-
ri, beranta arte bere aholkuak 
eman dizkie pilotari gazteei 
eta beti euskaraz. 30 urtez 
goiti, Herria astekarian Sen-
pereko berriak zabaldu ditu, 
erakutsiz herriari eta euska-
rari  z ion atxikimendua. 
2015ean omendu zuen herriak 
eta bere izena eman herriko 
plaza bati. Jean Pierre Soudre 
Larreko bere lagunaren bidea 
hartu du, bertze mundu ho-
rretan bertsoa eta pilota ongi 
uztartuko dituzte.

Xan Ithourria euskalzale eta pilotazalea 
pausatu da Omiasaindu bezperan

Errugbiko finala pantaila handian
Ororen buru, egin behar ziren ekitaldietatik, munduko 
txapelketako finala baizik ez da erakutsia izan pantaila handi 
baten bitartez, herriko etxearen eta Spuc Kirola elkartearen 
ekimenez. Nola Frantziako ekipoa ez baitzen barne, jende 
gutixeago hurbildu da Fan Zone edo zaleen gunera.

JL BESSONART

Errandonea, Elzaurdia eta Albisu.

Ane Elzaurdia eta 
Beñat Albisu 
bikain Asturiasko 
Redes Trailen

TTIPI-TTAPA
Urriko azken asteburuan As-
turiasen egindako Redes Trail 
lasterketan parte hartu zuten 
Berako Ane Elzaurdiak eta 
Beintza-Labaiengo Beñat Al-
bisuk, eta teknikari gisa aritu 
zen Julen Errandonea berata-
rra. Elzaurdiak emakumez-
koetan 6. postua lortu zuen 
eta Albisuk 19. absolutua eta 
1. jubeniletan. Larunbatean 
izan zen Sobrescobio Redes 
Traileko Speed Trail lasterke-
ta, Asturiasko Redes parkean, 
eta 405 lasterkarik parte hartu 
zuten. 14,6 kilometroko ibil-
bidea egin behar izan zuten, 
875 metroko desnibelarekin. 
Albisuk 01:23:21 denboran 
egin zuen (19. postua absolu-
tuan) eta Elzaurdiak 01:38:18 
(89. postua absolutuan).

A. AROTZENA BERA
Beti Gazteko sokatira taldeek 
ez zuten hutsik egin eta, pro-
nostikoak betez, Nafarroako 
gizonezkoen eta emakumez-
koen sokatira txapelak jantzi 
zituzten azaroaren 5ean Be-
rako Eztegara pilotalekuan. 
Amaiur ere bi kategoriatan 
podiumean izan zen, bigarren 
emakumezkoetan eta hiruga-
rren gizonezkoetan.

Gizonezkoak zortzinaka ari-
tu dira, 620 kiloko kategorian 
eta Elizondoko lehen jardu-
naldian bezalaxe, Beran ere 
Beti Gazte nagusitu zen tiral-
di guzietan. Bigarren postu-

rako, aldiz, Berriozar nagusi-
tu zitzaion Amaiurri. Txantrea 
laugarren izan zen, Antsoainen 
aitzinetik. Beti Gazteko zor-
tzikote txapeldunean Ander 
Mitxelena, Oskar Telletxea 
(Igantzi), Iker Pikabea, Beñar-
do Iantzi, Beñat Ordoki, Unai 
Gurrutxaga, Iñigo Altzugarai 
eta Gerardo Telletxea aritu 

ziren tiran, Joxe Angel Mitxe-
lena entrenatzaile zutela. 

Emakumeak, berriz, seinaka 
aritu dira, 385 kiloko katego-
rian. Honetan ere, Elizondoko 
lehen jardunaldian bezala, 
Beti Gaztek irabazi zituen ti-
raldi guztiak Beran, Amaiur 
izan zen bigarren, Berriozar 
hirugarren, Txantrea laugarren, 
Araxes bosgarren eta Antsoain 
seigarren.  Beti Gazteko sei-
kote txapeldunean Irantzu 
Goienetxe, Karmele Pikabea, 
Irati Andueza (Doneztebe), 
Ainhoa Etxegarai (Bera), 
Ainhoa Ubiria eta Maria Ian-
tzi (Igantzi) aritu dira tiran, 
Joxe Angel Mitxelena entre-
natzaile eta Maialen Lopez 
laguntzaile zutela.

Sariak eta txapelak banatzen 
izan ziren Jon Telletxea Nafa-
rroako Herri Kirol Federazio-
ko presidentea, Aitor Elexpu-
ru Berako alkatea, Angel Pom-
bar kirol zinegotzia eta Nerea 
Sorondo Berako aizkolaria.

Euskal Herriko txapelketa
Nafarroakoa bukatuta, Euskal 
Herriko 4x4 txapelketa joka-
tzekoa zen joan den asteburuan 
Ibarran eta Antsoainen. On-
dotik, zortzinakako Euskal 
Herriko txapelketa hasiko da 
azaroaren 24an. Heldu den 
urteko otsailaren 8tik 11ra 
munduko txapelketa Suedian 
jokatuko dela kontuan hartuz, 
txapelketa garrantzitsua izanen 
da, bertan erabakitzen baita 
zein taldek ordezkatuko duen 
Euskal Herria nazioarteko 
lehian.

Beti Gazte, Amaiur eta Berriozar, emakumeen podiumean. AITOR AROTZENA

AZAROAREN 24AN 
HASIKO DA EUSKAL 
HERRIKO 
TXAPELKETA

Nafarroako sokatira 
txapel guziak irabazi 
ditu Beti Gaztek
Lesakako taldeak gizonezkoen eta emakumezkoen txapelak 
jantzi zituen azaroaren 5ean Beran

TTIPI-TTAPA
Iker Vicentek irabazi zuen 
Euskal Herriko Aizkolari Txa-
pelketa azaroaren 1ean Nafa-
rroa Arenako finalean nagu-
situta. Vicentek 41 minutu eta 
11 segundo behar izan zituen 
lau kanaerdiko, lau 60 ontza-
ko eta lau oinbiko enborrak 

mozteko. Hodei Ezpeleta bi-
garren izan zen (45.58) eta 
Oier Kañamares hirugarren 
(50.33). Julen Gabirondo izan 
zen laugarren (55.25), Zigako 
Joxean Etxeberria bosgarren 
(57.18), eta seigarren, azken 
orduan Basozabal ordezkatu 
zuen Xuban Kañamares (68.57). 

Iker Vicentek irabazi du Euskal Herriko 
aizkolari txapelketa nagusia Iruñean

Iker Vicente txapelduna, Hodei Ezpeleta eta Oier Kañamares podiumean.

Lesakako Arkupe pilotazale 
elkarteak lehen aldiz antolatu 
du eskuz binakako Arkupeko 
pilota txapelketa. Zazpi kate-
goriatan banatuak ariko dira 
pilotariak: umeak, kimuak 
(neskak eta mutilak), haurrak, 
gaztetxoak, gazteak eta senior. 
Kategoria guztietan lehiaketa 
irekia da. Izena emateko epea 
azaroaren 19ra arte dago ire-
kia, joseluistainta@gmail.com 
edo salaae@gmail.com helbi-
de elektronikoetan. Txapel-
keta 2024ko urtarrilaren 14an 
hasiko da eta martxoaren 2an 
jokatuko dituzte finalak.

Eskuz binakako I. 
Arkupe pilota 
txapelketa prest

MAIALEN ANDRES

Ezkurra II.a eta 
Martirena garaile 
Azpeitian
Azpeitiko erremonte 
txapelketaren finala jokatu 
zuten urriaren 27an. Josetxo 
Ezkurra II.a doneztebarrak 
eta Martirenak bi jokoak 
irabazi zizkieten Aldaberi 
eta Saldiasko Aritz 
Juaneneari (15-11 eta 15-4). 
Bertzalde, hasi berria da 
binakako 53. erremonte 
txapelketa. Ezkurra II.a eta 
Juanenea ari dira maila 
nagusian eta Urrutia II.a 
saldiastarra eta Apezetxea 
eta Zubiri goizuetarrak 
bigarren mailan.

Sei hirukote hasi 
dira Nafarroako 
24. paxaka 
txapelketan

TTIPI-TTAPA IRURITA
Baztan eta Malerrekako sei 
hirukotek eman dute izena 
Laxoa Elkarteak antolatutako 
Nafarroako paxaka txapelke-
taren 24. edizioan. Lehen jar-
dunaldia azaroko lehen igan-
dean jokatu dute Iruritako 
Aranabia pilotalekuan. Ligax-
kako lau lehenbizikoak aben-
duaren 10ean jokatuko diren 
finalerdietarako sailkatuko 
dira eta finala eta hirugarren 
posturako partida abenduaren 
17an jokatuko dituzte. Taldeak: 
Oskar Urrutia (Irurita), Xabier 
Barberena (Elizondo) eta Joxe 
Itoiz (Erratzu); Manu Irigoien 
(Erratzu), Egoitz Prim (Irurita) 
eta Kaiet Itoiz (Erratzu); Gor-
ka Urtasun (Irurita), Mikel 
Sagaseta (Irurita) eta Juan Mari 
Maia (Elizondo); Jon Apezte-
gia (Doneztebe), Mikel Telle-
txea (Doneztebe) eta Ugutz 
Zelaieta (Oiz); Ioritz Zelaieta, 
Iker Bereau eta Laurendi Ze-
laieta (Oiz); eta Jabi Apeztegia, 
Iban Juanena eta Daniel Pio 
Garcia (Doneztebe).

TTIPI-TTAPA
Nafarroako XVIII. erremonte 
txapelketaren finala jokatu 
zuten urriaren 28an Zubirin. 
Xanti Uterga eta David Mitxeo 
doneztebarrak suertatu ziren 
txapeldun, Eloy Otxandorena 
herritarrari eta Ioni 35-30 ira-
bazita. Otxandorenak eta Ionek 
elkarrekin jokatutako partida 

guztiak irabaziak zituzten txa-
pelketa honetan eta faborito 
ziren, baina galdu egin zuten 
finalean. Partida osoa berdin-
dua izan zen, baina erabaki-
garria izan zen 11-12 zirela 
Ionek sumatu zuen ziztada. 
Halere, partida borrokatua 
izan zen eta urdinak aitzinetik 
ere izan ziren (12-14, 13-16). 

Hamaseinako berdinketaren 
ondotik, ordea, beti aitzinetik 
izan ziren gorriak, baina alde 
handirik gabe (18-16, 18-17, 
19-17, 19-18, 20-18, 20-19). 
Gorriek bortz tanto segidan 
egin zituzten (25-19) eta ba-
zirudien partida hautsi zutela, 
baina urdinek lau tanto eginez 
erantzun zuten (25-24). 29-
28koan ere tanto bakarrera 
jarri ziren urdinak, baina azken 
txanpan hobe moldatu ziren 
Uterga eta Mitxeo (35-30). 

Utergak hamahiru tanto egin 
zituen, Mitxeok eta Otxando-
renak hamarna eta Ionek zor-
tzi. Gisa honetara, Mitxeo 
gazteak bere lehen txapel 
handia jantzi zuen eta Utergak, 
berriz, hirugarren aldiz segidan 
irabazi du Nafarroako txapel-
keta,  hiru atzelarirekin: 
2021ean Otanorekin, 2022an 
Agirrezabalarekin eta 2023an 
Mitxeorekin. 

Zubiriko kiroldegian joka-
tutako jaialdia animatzen 
Iturengo joaldunak izan ziren 
eta giro ederra izan zen har-
mailetan. Jaialdiko lehen par-
tidan, Zeberio II.ak eta Barri-
cartek 30-21 irabazi zieten 
Matxin III.ari eta Otanori. 
Txapelketa osoan bezala, sa-
rreran bildutako guztia ADA-
NO elkartera bideratu da.

Finalistak, epaileak, laguntzaileak eta joaldunak Zubirin. UTZITAKOA

Uterga eta Mitxeo 
Nafarroako 
txapeldun izan dira
35-30 irabazi zieten bi doneztebarrek urriaren 28an Zubiriko 
finalean Otxandorena herritarrari eta Ion azpeitiarrari

AZAROAK 25

IGANTZI
'Nagore' dokumentala
Azaroaren 21ean, 17:00etan. 
Izen ematea berdintasuna@
bortziriakberd.eus helbidean 
edo 722 69 30 78 telefonoan.

ARESO
Elkarretaratzea
Plaza zaharrean, azaroaren 
25ean, 12:00etan.

URDAZUBI
Mendi itzulia, emakumeen 
bote luze partida eta bazkaria
Azaroaren 25ean. Izen ematea 
607 92 43 79 edo 690 12 34 93.

ELIZONDO
Mobilizazioa
Plazatik, azaroaren 25ean, 
19:00etan.

IRURITA
'Trapu zikinak' antzerkia
Lore More taldearen eskutik.
Gizarte Bilgunean, azaroaren 
26an, 19:00etan.

IKUSKIZUNAK

AMAIUR
'Liburu sendalaria' ipuina
Otsondo gelan, azaroaren 16an, 
17:30ean.

SARA
'Gelara!' Pontx pailazoarekin
Lur Berrin, azaroaren 18an, 
17:00etan.

LEITZA
Zinema
Herri Aretoan, azaroaren 18an 
eta 19an. 17:00etan 'El rey de 
los cowboys' eta 19:30ean 'La 
contadora de peliculas'.

BERA
'Entre tinieblas' antzezlana
Kili Kolo taldearen eskutik.
Kultur etxean, azaroaren 18an, 
19:00etan.

Zahar etxearen aldeko 
freestyle ikuskizuna
Funbox Factoryren eskutik.
Toki Onako patioan, azaroaren 
26an, 17:00etan.

GOIZUETA
'Pirata garrapata'
Herriko Etxeko ganbaran, 
azaroaren 19an, 17:30ean.

ELIZONDO
Menopausiari buruzko 
bertsoak eta bakarrizketa
Arizkunenean, azaroaren 19an, 
18:30ean.

SENPERE
'Loreak belaunetan' 
dokumentala
Larrekon, azaroaren 23an, 
19:00etan.

LESAKA
'Identitateak' antzezlana
Gilkitxaro taldearen eskutik.
Harriondoan, azaroaren 26an, 
18:00etan.

MUSIKA

LESAKA
Santa Zezilia eguneko 
kalejirak
Azaroaren 18an, 24an eta 
25ean.

AZPILKUETA
Baztan Kantuz
Plazan, azaroaren 19an, 
12:00etan.

BERA
Santa Zezilia eguneko 
kontzertua
Musika eskolan, azaroaren 
20an, 18:00etan.

ELIZONDO
Baztango Musika Eskolaren 
Santa Zeziliako kalejira
Azaroaren 21ean, 17:00etan.

SENPERE
Hiruka'ntuz kantu bazkaria
Inharrian, azaroaren 25ean.

SOLASALDIAK

ELIZONDO
'Gazako sarraskia: Nakba 
berri baten aurrean gaude?'
Helena Bengoetxearekin.
Amezti elkartean, azaroaren 
16an, 19:00etan.

'Nire gorputza, nire arauak' 
lantegia
Arizkunenean, azaroaren 24an 
eta 25ean. Izen ematea 
berdintasuna@baztan.eus 
helbidean eta 613 00 36 34.

ANIZ
'Hausnarrean, ardiek egin 
naute artzain' liburuaren 
aurkezpena
Josebe Blancorekin.
Elkartean, azaroaren 24an, 
19:00etan.

LESAKA
'Sortze berri bat indarkeria 
obstetrikorik gabe' liburuaren 
aurkezpena
Estitxu Fernandezekin.
Udal Pleno Aretoan, azaroaren 
25ean, 11:00etan.

DONEZTEBE Mendiaren Eguna
Erreka Kirol Elkarteak antolatua. Mendi irteera, poteoa, bazkaria eta Alex Txikonen dokumentalaren emanaldia.
Azaroaren 26an.

AZAROAK 16 - 30
INFORMAZIOA BIDALTZEKO: Tel. 948 63 54 58 edo info@ttipi.eus

AGENDA

Amaiurko Sokatira Taldean 
aritzen den Berroetako nes-
ka da Sarai Maritorena Etxe-
nike. Azaldu duenez, «bakoi-
tzak bere burua definitzea ez 
da erraza, baina gazte mugi-
tua naizela erranen nuke, 
helburu batekin buruan: 
zapalkuntzarik gabeko gizar-
te baten bidean!». Lagunekin 
planak egitea eta mendira 
joatea ditu zaletasun, eta 
noski, kirola.

Ttikitatik plazan
«Gaztetatik» ibili izan da herri 
kirolen munduan; «ttikitan 
Basaburuko herri kirol taldean 
aritzen nintzen, eta hor izan 
nuen lehendabiziko aukera 
sokatiran hasteko». 

Gerora, «talde honek ez 
zuen segidarik izan, eta 
Amaiurko Sokatira Taldea 
berriz ere martxan paratu 
behar zutela aditu nuenean, 

ez nuen bi aldiz pentsatu!». 
Hala ere, ez da egiten duen 
herri kirol bakarra: «gaur egun, 
herriz herrikoan Basaburua 
taldearekin arpanan parte 
hartzen dut».

«Kirol gogorra»
Nafarroako Sokatira Txapel-
keta berriki akituta, lan ede-
rra egin du talde amaiurtarrak: 
«bigarren postuarekin aile-
gatu gara etxera». Horren 
gibelean, noski, «entrena-
mendu ordu aunitz» daude; 
«astean bi aldiz entrenatzen 
gara, polearekin eta elkarren 
kontra eginez, eta bakoitzak 

etxean ariketak egiten ditu 
fisikoa mantentzeko».

«Kirol gogorra» dela dio 
Maritorenak, «alde batetik, 
taldekide guztien artean egi-
tura finko bat lortu beharra 
dugu, hau da,  bloke soil bat 
izatea. Bertzetik, nahiz eta 
tiradak motzak izan, goma 
gainean pasatzen ditugun 
minutuak arras bortitzak dira, 
gorputza muturrera eraman 
arte. Hor dago nahi eta ezin 
izatearen lehia».

Hala ere, «teknika da soka-
tirako gauzarik garrantzitsue-
netakoa. Fisiko ona izanda 
ere, teknikarik ez baduzu, 
alferrik da». Hau «entrena-
mendutik entrenamendura 
ikasten da, eta hor paper 
garrantzitsua dute gure entre-
natzaileek. Teknikoki landu 
beharreko gauzak aunitz dira: 
aipatutako bloke hori egitea, 
soka gorputzean ongi sartzea 
hankekin lan egin ahal izate-
ko… lan haundiko kirola da».

Burua hotz
Gorputzaz eta teknikaz gain, 
buruaren lanketa ere ezin-
bertzekoa da; «gehienetan 
honi kontra egin behar diozu, 
gorputza baino lehenago 
lehertzen baita. Aunitzetan 
gainean sumatzen dugun 
presioa haundia izaten da». 

Horrek «niri txapelketa 
bateko bigarren jardunaldian 
eragin izan dit gehienbat. 
Hau da, lehenengo jardunal-
dian uste baino maila hobea-
goa ematen baduzu, biga-
rreneko presioa sumatzen 
duzu emandako maila hori 
berdintzeko edo hobetzeko».

Goman sartu aitzinetik 
«urduri sentitzea» normala 
dela dio; «baina niri horrek 

eta ingurukoen oihuek inda-
rra ematen didate tiratzeko». 
Izan ere, «taldeko kiroletan 
lehiatzea gustuko dut. Taldean 
aritzeak, bakarka aritzearen 
aldean, bertze konpromisoak 
ditu: entrenamenduetara 
egokitzea, erabakiak denon 
artean hartzea, gure arteko 
komunikazioa…».

Eman eta kendu
Sokatirak «jendea ezagutze-
ko aukera eman dit, eta pla-
zera da haiekin plazara ate-
ratzea. Gainera, giro arras 
ona dago herri kirolen mun-
duan oro har».

Baina dena ez da ona; 
«sokatiraren alde txarrena 
asteburu aunitz hortara bide-
ratuak daudela da. Horrek 
plan aunitzi ezetz erran behar 
izatea exijitzen du».

Eskualdean sokatirarako 
eta herriz herrikorako zale-
tasuna «indarra hartzen ari 
dela» dio Maritorenak, «eta 
tira, beharbada, azkeneko 
honetan sorpresatxo bat iza-
nen dugu heldu den urterako».

Emakumeen kategorian 
ere «sokatira nahiko egoera 
onean dago, ikusi bertzerik 
ez da zenbat taldek parte 
hartzen dugun txapelketetan. 
Gainera, modalitate hau da 
herri kiroletan federatu gehien 
duena». Bertzetik, «geroz eta 
gehiago gara bertze probe-
tan parte hartzen dugunak 
ere».

Etorkizunera begira, tal-
dearen asmoak argi dituzte: 
«ikasten segitzea eta ahal 
bada txapelen bat etxera 
ekartzea!». Maritorenari dago-
kionez, «taldekideekin bate-
ra entrenatzen segitu nahi 
dut eta ongi prestatuz gero, 
noizbait munduko txapelke-
ta batean parte hartzea gus-
tatuko litzaidake».

Azkenik, «txirrinta duen 
edozein gonbidatu nahiko 
nuke sokatira probatzera. 
Kirol honek badu zerbait 
harrapatzen zaituena».

«Teknikarik gabe, fisiko 
ona izatea alferrik da 
sokatiran»
SARAI MARITORENA ETXENIKE BERROETAKO TIRALARIA

Nire aukera

«TALDEKO 
KIROLETAN 
LEHIATZEA 
GUSTUKO DUT»

«LEHENAGO 
LEHERTZEN DA 
BURUA GORPUTZA 
BAINO»

MAIALEN MUTUBERRIA

MERKATU TTIKIA

ETXEBIZITZAK
ERRENTAN HARTZEKO
BERA. Pisu bat  errentan hartu nahi 
nuke. Pertsona arduratsua eta garbia. 
☎600 64 34 60.

SALGAI
ELIZONDO. Giltxaurdi karrikan pisua 
salgai: 3 logela, egongela, balkoia, 
hall, bainugela (berritua) eta sukaldea 
(berritua). Oso eguzkitsua. Bizitzera 
sartzeko prest. 105.000 euro. ☎676 
88 83 35. 

LANA
ESKARIAK
Zugarramurdin bizi den 50 urteko 
emakumea, adinekoen zaintzailea 
eta bere kotxearekin, Saran, Zuga-
rramurdin, Ainhoan edo Urdazubin 
interna ariko litzateke. ☎643 51 37 
80.

ESKAINTZAK
SUNBILLA. Adineko pertsona bat 
zaintzeko norbaiten bila ari dira, ex-
terna aritzeko. ☎699 14 66 85.
BERA. Ibardingo Beola Etxean ku-
txazaina behar dute astebururo, egun 
bakarrean lanean aritzeko. Frantse-
sa jakitea beharrezkoa. Bidali curri-
culumak: beolaetxea@gmail.com. 
BERA. Ibardingo Beola Etxean lanal-
di osoan aritzeko zerbitzaria behar 
dute. Astean bi egun libre. Bidali 
curriculumak: beolaetxea@gmail.
com. 
BERA. Ibardingo Beola Etxean lanal-
di erdian aritzeko zerbitzaria behar 
dute. Astean bi egun libre. Bidali 
curriculumak: beolaetxea@gmail.
com. 
SUNBILLA. Espelosin Eraikuntzak 
igeltsero aritzeko langile bila. ☎619 
41 69 59.

ANIMALIAK
OPARITZEKO

BAZTAN. Collie eta euskal zakur 
nahasketaren txakurkumea opari-
tzeko, hiru hilabetekoa. Pertsona 
arduratsu batentzat. Telefono finko-
ra deitu edota zalantzak Whatsappez. 
☎948 58 11 36 / 636 18 15 46.
Pirinioetako mastin arrazako zakur 
emea oparitzeko. Urte batekoa. ☎674 
49 28 21.

Katakumeak opari. Katakume bixi 
eta jostalariak etxe bila. ☎652 75 08 
17 / 948 61 50 05.

SALGAI

LEITZA. Txerriak salgai, kanpoan 
ibiliz hazi eta bizi direnak, garaian 

garaikoa janez: gaztainak, sagarrak, 
ezkurrak.... ☎636 02 23 11.
2 urteko txerria salgai. ☎639 85 89 
05.

DENETARIK
SALGAI

Pago egurra salgai, bi neurritan, 
ekonomikarendako eta lurreko sua-
rendako, etxera eramateko zerbitzua 
barne. ☎690 08 56 65.
Umeentzako Bugaboo silleta salgai, 
egoera onean (maxi cosi, kapazoa 
eta silleta), grisa eta gordin kolore-

koa, bi zakurekin. Sehaska txuri bat 
ere bai. Negoziatu beharreko prezioa. 
☎659 86 74 14.

EROSI
Helduentzako egokia eta egoera 
onean dagoen trikitixa erosiko nuke. 
☎628 82 84 80 / 948 63 80 44.

MOTORRAK
SALGAI

Volkswagen Multivan 2.5 TDI furgo-
neta salgai. 2000koa, guztiz ekipa-
tuta. Beheko ohea eta goiko ohea-
rekin. Berogailua, eguzki panela, 
arroparentzat armairua eta ur arras-
ka altzariarekin. Urteak ditu, baina 
zainduta dago. IAT-ITV urtero eta 
homologaturik. 11.000 euro. ☎680 
94 61 49

ZERBITZUAK
DENETARIK

IRAGARKIA JARTZEKO:

Sail honetan IRAGARKIA jartzeko 10 euro ordaindu behar da
ARGAZKIAREKIN jarri nahi izanez gero 12 euro
Iragarki bakoitzeko GEHIENEZ 25 HITZ onartuko dira

TTIPI-TTAPA aldizkariaren 2 zenbakitan eta 
ERRAN.EUS webgunean hilabete batez agertuko da 

Ordainketak Rural Kutxako ES86 3008 0080 5607 0330 4329 kontuan
Bizum bidez (744 48 43 61)
Ttipi-Ttapak ez du bere gain hartuko argitaratu diren iragarkien ondorioz 
sortu ahal diren operazio bidegabeen erantzukizunik

948 63 54 58 www.erran.eus

744 48 43 61 info@ttipi.eus

BEHI-AZIENDAK
Aretze gizenak: 
Idixkoak: €/kg kanal
• Extra	 5,33 €
• 1.koa	 5,21 €
• 2.koa	 5,09 €

Urruxak: €/kg kanal
• Extra	 5,44 €
• 1.koa	 5,30 €
• 2.koa	 5,19 €
Oharra: prezioak 180-220 kg kana-
lean pisatzen duten aretzeenak dira

Aretze ttikiak
• (15 egun ingurukoak).
Aretze mestizoak
• Urruxak	 125,00 €
• Idixkoak	 210,00 €
Aretze nabarrak
• Urruxak:	 50,00 €
• Idixkoak	 90,00 €

ZALDI-AZIENDAK
Zaldikoak: €/kg
• Sortu berriak:	5,40/5,50 €
• Zaldi-behorrak	2,52/2,69€

ARDI-AZIENDAK
Bildotsak
• 6-8 kilokoak:	11,40/11,50 €
• 8-10 kilokoak:9,30/10,00€

ZERRI-AZIENDAK
Zerrikumea (19 kilo):	 74 €
Zerri gizena	 1,658 €
Zerramak 0,840€ kg/bizirik

Datu iturria: Nafarroako Gobernua 
urriaren 27tik azaroaren 3ra bitarteko 
prezioak)

BASERRIA

URTEBETETZEAK

Igantziko Haizea Aranguren Irigoienek 
7 urte beteko ditu azaroaren 17an. Zorionak 
eta muxu pila bat guraso, Jon eta amatxien 
partetik. Hagitz ongi pasatu zure egunean!

Intza Iribarren Elizaldek azaroaren 28an 
9 urte beteko ditu. Zorionak politta etxekoen 
eta bereziki Pagoaren partez. Muxu aunitz!

Nahia Gomez 
Ribeirok 11 urte 
beteko ditu azaroa- 
ren 18an. Zorionak 
eta aunitz urtez 
familia eta bereziki 
Sararen partetik. 
Muxu haundi bat! 

Aresoko Irati Barandarain Iraolak 3 urte 
beteko ditu azaroaren 29an. Zorionak 
etxeko sorginari, txolokatezko bizkotxoa 
janez ospatuko dugu.

Doneztebeko June 
Telletxea Juane- 
neak 9 urte beteko 
ditu azaroaren 25ean. 
Zorionak etxekoen eta 
bereziki Elaiaren 
partetik! Oso gustura 
ospatuko dugu!!

Zorionak Noa eta Julen, azaroaren 9an eta 
15ean 4 eta 7 urte beteko dituzuelako. 
Muxu potolo bana familia guziaren partez. 

Urrozko Ugaitz 
Matxiñenak  
urtea beteko du 
azaroaren 24an. 
Muxu potolo bat 
denen partez, Ibai 
eta Areneren partez 
bereziki!!!

Donamariako Oinatz Ariztegik 7 urte 
eginen ditu azaroaren 25ean. Aunitz urtez 
familia guztiaren partez eta bereziki Egoiren 
partez. Prestatu merienda goxoa, eee!

Izei Etxeberria 
Urriza lesakarrak  
2 urte bete ditu 
azaroaren 4an. 
Zorionak gure etxeko 
txikienari, familia 
guztiaren partez. 
Muxu bat, pottolo! 

• Eneko Fosseries, Saran, 
urriaren 14an.

• Lutxo Arizkorreta Cham-
petier, Saran, urriaren 17an.

SORTZEAK

• Francisco Henandez eta 
Hofer Cardoso, urriaren 
21ean Saran.

EZKONTZAK

KONTATU KONTUAK

Palestinari elkartasuna adierazteko elkarretaratzeak. 
Israel Palestinan egiten ari den sarraskia salatzeko eta 
palestinarrei elkartasuna adierazteko Euskal Herriko hainbat 
bazterretan elkarretaratzeak egin zituzten azaroaren 7an. Baita 
gure eskualdean ere. Bertzeak bertze, Lesakan, Beran, Areson, 
Leitzan, Elizondon eta Goizuetan karrikara atera ziren eta 
konponbide politikoa eskatu zuten. 

Berako zahar etxekoen bazkaria. Joan den urriaren 18an 
Berako San Jose Zahar Etxekoak mahaiaren bueltan bildu ziren. 
Zenbait herritarren laguntzari esker, urteak daramatzate bazkari 
hau egiten, eta aurten ere ez dute hutsik egin. Bere garaian, zahar 
etxeko bizilagunentzat eta langileentzako hasi ziren bazkaria 
antolatzen, eta aurten 63 lagun bildu dira, patronatuko kideekin, 
medikuarekin eta boluntarioekin batera. Zahar etxekoek kontatu 
dutenez, «giro ezin hobean eta elkarrekin primeran» pasatu zuten 
eguna, eta eskerrak eman nahi izan dizkiete otordu hori egitea 
ahalbidetu zuten guztiei, «zuek gabe ezinezkoa litzateke».

• Cecile Iturria, Sara, urriaren 21ean, 99 urte. 
• Marcelle Remonte, Sara, urriaren 25ean, 90 urte. 
• Tomas Mindegia Garro, Oieregi, urriaren 26an, 88 urte. 
• Eduardo Etxebeste Behobide, Bera, urriaren 26an, 68 urte. 
• Jesus Mª Iñigo Ariztegi, Ituren, urriaren 28an, 85 urte. 
• Marie Jeanne Hirt, Bera, urriaren 29an. 
• Joaquina Alduntzin Arrizurieta, Leitza, azaroaren 4an, 

81 urte.
• Maria Nieves Dufurrena Etxenike, Erratzu, azaroaren 4an, 

90 urte. 
• Emiliana Nemours Ezponda, Elizondo, azaroaren 6an.
• Jose Luis Baztarrika Telletxea, Leitza, azaroaren 7an,  

59 urte.

HILBERRIAK

URTEURRENA

ETXEKOAK

Pablo 
IRASTORZA UGALDEBERE

Irunen, 2022ko azaroaren 15ean, 70 urte zituela

I. URTEURRENA

Urtea luze joan den arren, 
zure distira izan dugu bidelagun. 

Zure argia ez da bizi garen artean itzaliko. 
Asko matte zattugu.

OROIGARRIA

ZURE FAMILIA

Joaquina
ALDUNTZIN ARRIZURIETA

Zorionekoak izan gara 
zu gure ama eta amona izateagatik

 eta bizitza guztia gurekin egoteagatik.

Leitzan, 2023ko azaroaren 4an, 81 urte zituela

PLAZAN BAZAN

